
Segala puji dan syukur sewajibnya hanya layak dipersembahkan kepada
Allah Taala di atas limpah tawfiq dan keizinanNya, saya dipermudahkan
untuk mengatur bait-bait kalam untuk mencari seribu satu rahsia yang
terkandung dalam mutiara-mutiara kalam nubuwwah Rasulullah tercinta,
Sayyidina Muhammad bin ‘Abdullah bin Shaybat aI-Hade %

Kalam baginda Nabi # bukanlah seperti kalam manusia biasa. Kalam
baginda pada hakikatnya adalah merupakan wahyu daripada Allah Taala.
Allah Taala berfirman:

5P
yang bermaksud:

Tidaklah baginda mengeluarkan ucapan berdasarkan hawa nafsu.
Tidaklah ucapan baginda melainkan wahyu yang diwahyukan.3

Mutiara-mutiara kalam Rasulullah 4 dan tindak-tanduk baginda % adalah
merupakan sumber kedua terpenting selepas al-Qur’an dalam
mencungkil dasar-dasar Islam dan keindahan agama kebenaran dan
keadilan ini. Oleh kerana bukan semua lapisan masyarakat di Malaysia

! Mugaddimah ini saya ambil daripada mugaddimah yang ditulis oleh al-Imam
al-Nawawi dalam kitab beliau yang bernama Minhaj al-Talibin.

2 Nama sebenar bagi datuk Rasulullah, Sayyidina ‘Abdul Muttalib.

® Srat al-Najm ayat 3-4.

dapat memahami kalam Rasulullah & dan hadith-hadith baginda # yang
diungkapkan dalam bahasa ‘Arab, saya merasa terpanggil untuk
berkongsi sekelumit ilmu yang saya timba daripada para ‘ulama’ al-Azhar
al-Shariff dan pembacaan peribadi saya dengan para pembaca sekalian
melalui penterjemahan dan penghuraian hadith-hadith baginda # dalam
bahasa Melayu.

Hasrat ini semakin kuat apabila saya dicadangkan oleh al-Ustaz Yusaini
Yahya agar menterjemahkan beberapa hadith Rasulullah # untuk dibaca
dan dihayati oleh masyarakat Malaysia. Pandangan untuk
menterjemahkan hadith-hadith Rasulullah # ini saya telah ajukan
kepada guru yang mengajar kami Sahih al-lmam al-Bukhari, Fadilat al-
Shaykh Prof. Dr. Sa‘d Sa‘d Jawish yang merupakan pensyarah dalam
bidang hadith di universiti al-Azhar al-Sharif. Beliau menggalakkan saya
agar menterjemahkan bicara mulia Rasulullah % agar manusia
mengetahui dan mengecapi cinta dan kerinduan buat manusia termulia

ini 4&.

Akhirnya, dengan memohon petunjuk, tawfiq daripada Allah Taala dan
penuh rasa hina dan malu di hadapanNya, saya memilih untuk
menterjemah beberapa potong hadith untuk dijadikan sebagai Silsilah
Hadith-Hadith  Terpilih  berdasarkan bab-bab tertentu bagi
memudahkan masyarakat mengenali dan mencintai kisah hidup dan
pedoman Nabi Muhammad .

Saya memilih untuk mengambil sebahagian hadith-hadith yang
diriwayatkan oleh al-lmam al-Bukhari untuk dimasukkan ke dalam
Silsilah Hadith-Hadith Terpilih memandangkan ketingggian nilai yang
ada dalam kitab Sahih beliau.

Walau bagaimanapun, saya hanya akan memilih sepuluh hadith sahaja
daripada setiap tajuk yang ada dalam Sahih al-lmam al-Bukhari. Ini
disebabkan jumlah seluruh hadith sahih yang ada di dalam Sahih al-
Imam Muhammad bin Isma‘ll al-Bukhari adalah terlalu banyak iaitu
sebanyak 7, 275 hadith. Walau bagaimanapun saya bercita-cita untuk
menyudahkan semua terjemahan hadith-hadith Sahih al-lmam al-Bukhari
beserta pengajaran dan kupasan yang dipetik daripada kitab-kitab para
‘ulama’ mu‘tabar. Semoga Allah memberikan kepada saya kesempatan
untuk menyiapkan terjemahan semua hadith dalam Sahih al-Bukhari
sebelum nyawa berlabuh pergi. Amin.

Manhaj Penterjemahan Dan Pengolahan

Saya meletakkan beberapa garis panduan utama yang akan saya ikuti
dalam menterjemahkan 10 hadith daripada Sahih al-Bukhari mengikut
tajuk ataupun yang dikenali dengan nama 'kitab'.

1. Saya tidak akan menyatakan nama seluruh para perawi yang
menyambungkan al-ilmam al-Bukhari dengan hadith Rasulullah #&
dalam Silsilah Hadith-Hadith Terpilih ini. Saya hanya akan
menyatakan perawi tertinggi iaitu para sahabat Rasulullah # yang
meriwayatkan hadith secara langsung daripada Rasulullah %.

2. Dalam menterjemahkan hadith Rasulullah %€, saya akan merujuk
kitab-kitab para ‘ulama’ yang menghuraikan hadith-hadith yang ada
dalam Sahih al-lmam al-Bukhari terutamanya kitab Fath al-Bari yang
dikarang oleh al-lmam Ibnu Hajar al-‘Asqalani. Ini bagi mengelakkan
kesilapan dalam memahami kehendak Rasulullah . Selain daripada
menterjemahkan teks hadith Rasulullah #, saya juga akan membuat
sedikit huraian yang membantu para pembaca dalam memahami
terjemahan teks hadith Rasulullah #&.

3. Saya menjadikan nuskhah Sahih al-lmam al-Bukhari cetakan al-
Sha‘b sebagai rujukan utama saya dalam menyalin hadith-hadith
yang akan dimasukkan dalam silsilah ini. Pemilihan ini adalah kerana
nuskhah ini adalah bersumberkan Nuskhah Yuniniyyah dan
nuskhah-nuskhah lain yang muktamad bagi Sahih al-lmam al-
Bukhari.

4. Saya akan menyertakan perbezaan riwayat para ‘ulama’ terhadap
teks hadith Sahih al-Bukhari di bahagian nota kaki. Perbezaan
riwayat ini saya ambil daripada nuskhah Sahih al-Imam al-Bukhari
cetakan al-Sha‘b.

5. Saya akan menyertakan biodata ringkas bagi setiap para sahabat
Rasulullah # yang meriwayatkan hadith-hadith yang dimuatkan
dalam silsilah ini. Kisah-kisah mereka pasti akan mencuit rasa malu
dalam hati kita memandangkan betapa jauhnya kita berbanding
dengan mereka dalam perjalanan mencari cinta Allah dan RasulNya.

6. Setelah hadith-hadith Rasulullah % diterjemah, dihurai dan
dinyatakan biodata ringkas para sahabat Rasulullah # yang

3

meriwayatkan hadith, saya akan mendatangkan kepada para
pembaca kesimpulan dan pengajaran yang boleh diambil daripada
hadith-hadith Rasulullah % tersebut. Huraian dan pengajaran
tersebut diambil daripada kitab-kitab ilmu Islam khususnya kitab-kitab

yang menghuraikan hadith-hadith Rasulullah #. Saya juga
mendatangkan pandangan-pandangan dan olahan daripada saya
selaku penterjemah.

7. Saya banyak menggunakan bantuan program al-Jami¢ al-Kabir Li
Kutub al-Turath al-‘Arabl Wa al-Islami, keluaran kedua tahun
2005. Dengan program yang memuatkan sebanyak 1778 buah buku
ini, saya dapat mencari maklumat-maklumat yang diperlukan dengan
lebih cepat dan mudah. Walau bagaimanapun, saya tetap merujuk
kembali sebahagian sumber yang saya dapati melalui program al-
Jami¢ al-Kabir ini dengan cara; merujuk isi dan halaman buku yang
saya dapati melalui program tersebut kepada teks serta halaman
kitab-kitab asal yang berada di tangan saya sama ada kitab-kitab
tersebut berbentuk buku yang dicetak ataupun buku-buku bercetak
tetapi dalam bentuk PDF.

Saya memohon keampunan daripada Allah Taala sekiranya larian pena
ini adalah untuk mencari kebanggaan dan pujian manusia dan bukannya
untuk mengharap kasih dan belas Allah. Saya memohon agar Allah
mengampuni saya sekiranya ada kesilapan dalam menghurai kalam
penghulu para rasul dan nabi, Sayyidina Muhammad bin ‘Abdullah #&.
Sebarang kritikan membina daripada para pembaca atas kesilapan saya
dalam menterjemah hadith-hadith Rasulullah #§ adalah sangat-sangat
diminta.

Ya Allah. Kiranya ada di kalangan hambaMu yang kembali mencari
cintaMu setelah dia menatap karyaku ini, apalah kiranya Ya Allah untuk
Dikau memandangku lantas mengasihiku. Ya Allah. Maafilah daku atas
dosa-dosaku dan selamatkan daku daripada kebencianMu. Amin.

Hairul Nizam bin Mat Husain,
sayang_islam@yahoo.com

12 Mei 2008,
Pejabat Persekutuan Melayu Republik Arab Mesir (PMRAM).

ee®
Biodata Al-Imam al-Bukhari £
oe@

Insan bertuah dalam sejarah Islam ini bernama Muhammad bin Isma‘il
bin Ibrahim bin al-Mughirah bin Bardizbah al-Bukhari al-Ju‘fi 4 atau turut
dikenali dengan panggilan Abi ‘Abdillah. Beliau dilahirkan pada hari
Jumaat, 13 Syawal 194 Hijrah di Bukhara®.

Al-lmam al-Bukhari # adalah seorang yang sangat cermat dalam
menulis hadith-hadith Rasulullah. Beliau telah menjelaskan kepada kita
berkenaan dengan proses penulisan kitab Sahih beliau dengan berkata:

z oz -
oo oo

yang bermaksud:

Saya mengeluarkan kitab al-Sahih (Sahih al-Bukhari) ini daripada
kadar 600 ribu fadith dalam masa 16 tahun. Saya tidak akan

meletakkan di dalam al-Sa/ik satu hadithpun melainkan saya akan
mandi dan melaksanakan solat dua rakaat®.

“Lihat mugaddimah Sahih al-lmam a-Bukhari cetakan al-Sha‘b tahun 1378
Hijrah dan Tabagat al-Shafi‘iyyah 1/84.

Al-Bukhara hari ini terletak di Uzbekistan. Lihat Atlas al-hadith al-nabawi min
al-kutub al-sihah al-sittah m/s 11.

® Dalam sebahagian kitab , teks al-lmam al-Bukhari adalah (i:._;.}'f) sebagai
ganti kepada ( &>"# ) . Lihat Sifat al-safwah 2/798.

® Lihat mugaddimah Sahih a-lmam al-Bukhari cetakan al-Sha‘'b tahun 1378
Hijrah.

Para ‘ulama’ pada zaman al-lmam al-Bukhari & sangat menghormati
beliau lantaran ketinggian ilmunya dan ketakwaannya kepada Allah.
Beliau sendiri telah bertemu dengan lebih 1000 orang para ‘ulama’ demi
untuk menuntut ilmu’.

Allah Taala memberikan kepada beliau kelebihan hafazan yang kuat.
Apabila al-lmam al-Bukhari 4» melihat mana-mana kitab sekali sahaja,
maka beliau akan terus dapat menghafaz seluruh isi yang ada di dalam
kitab tersebut hanya dengan sekali pandang sahajag.

Sekitar 100 ribu para ‘ulama’ telah belajar daripada beliau®. Al-Imam
Muslim sendiri yang merupakan salah seorang murid beliau™ pernah
mengeluarkan satu kata-kata yang cukup menunjukkan betapa Al-Imam
Muslim amat mengkagumi Al-lmam al-Bukhari . Al-lmam Muslim
berkata:

O R I T A T
.QW\MQJLW@@M\%Q%)J@\G&:

yang bermaksud:

Biarkanlah saya mencium kedua belah kakimu, wahai orang yang
mengubati sadith daripada penyakit-penyakitnya, dan wahai ketua
bagi al-Mu/addithin (para ulama’ hadith)™*.

" Lihat Sifat al-safwah 2/798.

8 Lihat mugaddimah Sahih al-lmam al-Bukhari cetakan al-Sha'b tahun 1378
Hijrah.

°Lihat mugaddimah Sahih al-lmam al-Bukhari cetakan al-Sha‘b tahun 1378
Hijrah.

19 Al-Imam Muslim meriwayatkan hadith daripada al-lmam al-Bukhari di dalam
kitab-kitab beliau selain kitab Sahih Muslim. Lihat Tahdzib al-tahdzib 3/508.

1 |ihat mugaddimah Sahih al-lmam a-Bukhari cetakan al-Sha‘b tahun 1378
Hijrah.

Al-Imam Ahmad bin Hanbal pernah berkata:

z
£

Jeslamsl o e s O3 Lo B G
yang bermaksud:

[Negeri] Khurasan tidak pernah mengeluarkan seorangpun seperti
Muhammad bin Isma ‘i [al-Bukhari]*>.

Antara para ‘ulama’ hadith yang meriwayatkan hadith daripada beliau
adalah al-Imam al-Tirmidzi dan al-Imam Ibn Khuzaymah®®

Al-Imam al-Bukhari £ adalah antara para ‘ulama’ yang sampai ke tahap
aI-Ijtihéd”. litihad dan pandangan figh beliau dapat difahami berdasarkan
tajuk-tajuk setiap hadith-hadith yang dimuatkan oleh beliau di dalam al-
Sahih. Ini kerana beliau sendiri yang memberikan tajuk kepada setiap
hadith dalam Sahih al-Bukhari. Ini berbeza dengan al-lmam Muslim yang
hanya memuatkan hadith-hadith sahih di dalam kitab Sahih beliau tanpa
beliau memberikan tajuk-tajuk kepada hadith-hadith tersebut™.

Al-Imam al-Nawawi menyatakan bahawa para ‘ulama’ seluruhnya telah
bersepakat bahawa Sahih al-Bukhari dan Sahih al-Imam Muslim adalah
dua kitab yang paling sahih selepas al-Qur’an al-Karim berbanding
dengan kitab-kitab hadith yang lain. Walau bagaimanapun, al-lmam al-
Nawawi dan kebanyakan ‘ulama’ berpandangan bahawa Sahih al-Imam

12| ihat Sifat al-safwah 2/799.
3 |ihat al-Kashif 2/157.

¥ ihat mugaddimah Sahih al-Imam a-Bukhari cetakan al-Sha‘b tahun 1378
Hijrah.

15 Beginilah yang telah dinyatakan oleh guru saya, Fadilat al-Shaykh Prof. Dr.
Sa‘'d Sa‘d Jawish -Hafizahullah-. Lalu saya menjumpai pandangan ini di dalam
kitab-kitab hadith. Silalihat Fath al-Bar1 1/293.

al-Bukhari adalah kitab hadith yang paling sahih berbanding dengan
Sahih al-lmam Muslim®®.

Atas dasar inilah, menjadi satu kesalahan berat dari sudut ilmu Islam
apabila ada individu Muslim yang mempertikaikan kesahihan hadith-
hadith yang dimuatkan oleh al-Imam al-Bukhari dan al-lmam Muslim di
dalam kitab Sahih mereka. Ini kerana al-ljma‘!’ telahpun termetrai
bahawa semua hadith yang dinyatakan di dalam kitab Sahih al-Bukhari
dan Sahih Muslim benar-benar adalah hadith yang pernah diucapkan
oleh baginda Rasulullah tanpa ada sebarang kesalahan'® sebagaimana
umat Islam seluruhnya menyakini bahawa seluruh ayat-ayat al-Qur’an al-
Karim adalah benar-benar kalam Allah Taala tanpa ada sebarang syak.

Sahih al-Imam al-Bukhart memuatkan sebanyak 7, 275 hadith. Sekiranya
kita hanya mengira bilangan hadith-hadith tersebut tanpa mengira

18| ihat Sharh al-Nawawi ‘ala sahih al-lmam Muslim 1/14. Lihat juga Mirqat a-
mafatih 1/62.

Y Al-ljma* adalah salah satu dalil dalam Islam yang disepakati selepas al-Qur’an
dan a-Sunnah. Begitu juga dengan al-Qiyas yang berada di turutan yang
keempat selepas a-ljma‘. Al-ljma‘ adalah persetujuan seluruh para ‘ulama’
Idam yang layak dari sudut keilmuannya tanpa berkecuali terhadap sesuatu
pandangan. Apabila al-Ijma‘ berlaku, ini adalah bukti bahawa pandangan yang
disepakati tersebut adalah satu-satunya pandangan yang dikehendaki oleh Allah
Taala. Untuk perbahasan lanjut berkenaan dengan al-1jma‘, para pembaca boleh
meneliti buku-buku yang membincangkan ilmu Usal a-figh.

'8 Sekalipun ada hadith-hadith di dalam Sahih al-Imam al-Bukhari dan Sahih al-
Imam Mudim yang tidak sampal ke martabat hadith Mutawatir dan hanya
sampai ke tahap hadith Ahad sahaja, namun hadith-hadith Ahad tersebut tetap
sahih kerana kedua-dua ‘ulama’ ini telahpun menetapkan syarat-syarat yang
cukup ketat dalam menerima satu-satu hadith. Oleh kerana inilah ada hadith-
hadith yang boleh untuk dijadikan sebagai hujah dalam mengeluarkan hukum
tidak dimasukkan oleh kedua-dua tokoh ini di dalam kitab Sahih mereka berdua
disebabkan hadith-hadith tersebut sekalipun adalah benar, namun ia tidak
menepati syarat-syarat yang diletakkan oleh duatokoh ini.

bilangan hadith yang berulang, bilangan hadith Rasulullah dalam Sahih
al-lmam al-Bukhari adalah sebanyak 4 ribu hadith®®.

Al-lmam al-Bukhari meninggal dunia pada malam Sabtu iaitu malam hari
raya ‘Id al-Fitr tahun 256 Hijrah20 di Khartank, salah satu perkampungan
di Samargand®’. Semoga Allah merahmati beliau dan menempatkan
beliau di syurgaNya atas sumbangan beliau yang sangat hebat dan
sangat bermakna kepada umat Islam khususnya. Amin.

Pusara Al-Imam al-Bukhari 4%

| ihat mugaddimah Sahih al-Imam al-Bukhari cetakan al-Sha‘b tahun 1378
Hijrah.

20 Lihat mugaddimah Sahih a-Imam al-Bukhari cetakan al-Sha‘b tahun 1378
Hijrah dan Tabaqat al-Shafi‘iyyah 1/84.

2! Tabaqat al-Shafi‘iyyah 1/84, al-Kashif 2/157, Tahdzib al-tahdzib 3/510, Tadrib
al-Rawi 2/205 dan Atlas al-hadith al-nabawi min al-kutub al-sihah al-sittah m/s
11.

pdfMachine - is a pdf writer that produces quality PDF files with ease!
Get yours now!
“Thank you very much! | can use Acrobat Distiller or the Acrobat PDFWriter but | consider your
product a lot easier to use and much preferable to Adobe's" A.Sarras- USA



http://www.pdfmachine.com?cl

Silsilah Hadith-Hadith Terpilih - Kitab Al-Iman

LE

11

pdfMachine - is a pdf writer that produces quality PDF files with ease!
Get yours now!
“Thank you very much! I can use Acrobat Distiller or the Acrobat PDFWriter but | consider your
product a lot easier to use and much preferable to Adobe's" A.Sarras- USA



http://www.pdfmachine.com?cl

Silsilah Hadith-Hadith Terpilih - Kitab Al-Iman

(oTozo:
Hadith Pertama??
KoROXC

L s e i\in ey s J6 ae A = u\.!vd\u;,wuﬁ
é!ﬁ}wu\gw‘_;}/@ Jg\.w\}cu\:jbd U!Uu?l))

(A6 g @S U ) el 5

P - -

Terjemahan Hadith

Daripada [Sayyidind] ‘Umar bin al-Khattab Radiyallahu ‘Anhu beliau
berkata: Saya mendengar Rasulullah $ bersabda:

"Sesunggunya perbuatan-perbuatan itu dikira dengan sebab niat.
Seseorang individu itu akan beroleh apa yang diniatkannya. Maka
sesiapa yang hijrahnya adalah untuk mendapatkan dunia atau untuk
mendapatkan wanita yang akan dinikahinya, maka hijrahnya adalah
kepada perkara yang ditujuinya”.

Biodata Perawi:

Sayyidina ‘Umar bin al-Khattab adalah merupakan antara sahabat utama
Rasulullah #€ . Beliau lahir 13 tahun selepas tahun gajah. Beliau

%2 Di dalam Sahih al-Bukhari, al-Imam al-Bukhari memulakan kitab Sahih beliau
dengan dengan hadith ini. Walau bagaimanapun beliau tidaklah menjadikan
hadith pertama ini berada di bawah Kitab al-Iman sebaliknya berada di bawah
Bab Kayfa Kan Bad’ al-Wahy ’lla Rasilillah. Namun al-Imam al-Bukhari turut
mengulang hadith berkenaan niat ini sekali lagi dalam Kitab al-Iman iaitu hadith
yang ke 54 tetapi dengan sanad dan lafaz yang berbeza dengan lafaz dan sanad
hadith yang pertama ini. Sila rujuk Sahih al-Imam al-Bukhari 1/21 cetakan al-
Sha‘b tahun 1378 H.

% Dalam riwayat yang lain berbunyi : (( a\J_»\ ;\ )) . Silalihat Sahih al-Imam al-
Bukhari 1/2 cetakan al-Sha‘b tahun 1378 H.

memeluk Islam pada tahun keenam kenabian ketika berusia 27 tahun.
Beliau memeluk Islam selepas 40 orang sahabat Rasulullah # dan 11
orang sahabiyyah memeluk Islam. Keislaman Sayyidina ‘Umar telah

memberikan satu fajar baru kepada kebangkitan Islam di Makkah al-
Mukarramah. Keislamannya adalah bukti bahawa Allah Taala ingin

memilihnya. Ini kerana Rasulullah # sebelum beliau memeluk Islam
pernah berdoa:

o ot i ke ¢ el e s Lot asta el 44 ))

yang bermaksud:

Ya Allah, Muliakanlah Islam dengan lelaki yang paling Dikau cintai
daripada dua orang lelaki ini; ‘Umar bin al-Khattab atau Abu Jahl
bin Hisham.

Sayyidina ‘Umar bin al-Khattab adalah salah seorang yang terawal
memeluk agama Islam, salah seorang daripada sepuluh orang sahabat
Rasulullah #& yang dijanjikan dengan syurga, salah seorang bapa mertua
Rasulullah %, salah seorang al-Khulafa’ al-Rashidin dan merupakan
salah seorang ‘ulama’ yang zuhud daripada kalangan para sahabat
Rasulullah . Beliau meriwayatkan hadith daripada Rasulullah %
sebanyak 539 hadith®.

Sayyidina ‘Umar bin al-Khattab pernah memohon doa kepada Allah
Taala agar menjadikan kematiannya sebagai mati syahid di al-Madinah
al-Munawwarah dengan doanya yang berbunyi:

£o ¢

Jﬁ;-\b&\i}.}};ﬂwéu\.@a Ik S "..@.U\
yang bermaksud:
Ya Allah Ya Tuhanku, aku memohon daripadaMu agar Dikau

menganugerahkanku mati syahid di jalanMu dan mati di negeri
RasulMu.

2 Tarikh a-khulafa’ 1/108-110.

Doa ikhlas beliau telah dikabulkan oleh Allah Taala apabila beliau gugur
syahid akibat ditikam oleh seorang Majusi yang bernama Abu Lu’lu’ah
pada hari Rabu terakhir bulan Zulhijjah tahun 23 Hijrah®®> semasa beliau
mengerjakan solat Subuh?®. Beliau wafat pada umur 63 tahun®’.

Keterangan Hadith:

Hadith ini menerangkan kepada kita kepentingan niat seseorang muslim
itu di sisi Allah Taala. Sekalipun manusia kesemuanya tidak dapat
mengetahui niat dan suara hati seseorang, namun Allah Taala Maha
Mengetahui akan segala perkara yang zahir dan yang terselindung di
dalam hati sang manusia.

Berdasarkan hadith ini, Rasulullah # menegaskan bahawa seseorang
manusia itu akan diukur kadar pahalanya berdasarkan niat yang ada di
dalam hatinya. Sekalipun amal ibadat dan perbuatan-perbuatan yang
disukai oleh Allah adalah sama antara seseorang mukallaf dengan
mukallaf yang lain dari sudut zahirnya, namun kadar pahala yang
diperolehi oleh seseorang akan berbeza dengan seseorang yang lain
hasil daripada perbezaan mereka dalam keikhlasan kepada Allah Taala.

Hadith ini juga telah menjadikan hijrah sebagai satu contoh bahawa
amalan kebaikan yang dilakukan oleh seseorang itu akan berkurangan
bahkan berkemungkinan akan hilang pahalanya sekiranya amalan yang
dilaksanakan bukanlah kerana mengharapkan keredhaan Allah Taala.

Rasulullah menjelaskan bahawa sekiranya seseorang yang berhijrah -
iaitu meninggalkan kota Makkah al-Mukarramah dan menuju ke kota al-
Madinah al-Munawwarah- bukan untuk mengharapkan keredhaan Allah
dan RasulNya; sebaliknya hijrah yang dilakukannya hanyalah semata-
mata kerana ingin mendapat habuan dunia atau kerana ingin mengahwini
wanita yang mensyaratkan bahawa dia akan berkahwin dengan sang
teruna sekiranya sang teruna berhijrah ke kota al-Madinah, maka hijrah -
yang pada asalnya merupakan satu pengorbanan yang bakal
membuahkan pahala dan ganjaran di sisi Allah- akan menjadi sia-sia.

% Tagrib al-tahdzib m/s 717.
% Al-Bidayah wa al-nihayah 10/189.
2" Al-Kashif 2/59.

Pengajaran Hadith:

1. Al-lmam al-Bukhari menjadikan hadith ini sebagai hadith pertama
yang dimuatkan di dalam kitab Sahih beliau. Beliau ingin menyatakan
kepada para pembaca bahawa setiap individu sama ada guru
ataupun para murid yang mempelajari ilmu pengetahuan perlu
membetulkan niat dengan menjadikan tujuan mempelajari iImu
adalah semata-mata ikhlas kerana Allah Taala®® dan bukannya untuk
berlagak sombong dan bermegah-megah.

Adalah menjadi satu perkara yang cukup memalukan apabila
seseorang guru itu merasa megah dan bangga diri dengan ilmu yang
ada di dada ditambah lagi dengan bilangan murid yang ramai yang
menuntut iimu daripadanya. llmu itu adalah milik Allah Taala dan
bukannya alat untuk membanggakan diri dan bongkak di hadapan
manusia. Para guru perlu menghayati firman Allah Taala yang
berbunyi:

T A S O r I PPt
£l de (53 J&= G5 :mw%péej%

yang bermaksud:

Kami mengangkat darjat-darjat orang yang Kami kehendaki.
Dan di atas setiap orang yang memiliki ilmu itu ada yang lebih
berilmu [daripadanya]zg.

Al-lmam al-Bukhari juga ingin memberikan peringatan kepada
penuntut ilmu hadith Rasulullah #§ bahawa mereka sebenarnya
adalah orang yang berhijrah menuju ke arah Rasulullah %%

Maka sewajibnya bagi setiap orang yang mempelajari ilmu hadith
secara khusus untuk merasa takut kepada Allah. Ini kerana sekiranya
tujuan dia mempelajari ilmu hadith bukan kerana mengharapkan
keredhaan Allah dan RasulNya, pasti penat lelahnya dalam
mempelajari hadith-hadith Rasulullah # adalah sia-sia sahaja tanpa
ada sebarang ganjaran daripada Allah Taala. Bahkan dia akan

% Sjlalihat Sahih al-lmam al-Bukhari 1/2 cetakan al-Sha‘b tahun 1378 H.
» Surat Yasuf ayat ke 76.
¥ Silalihat Sahih al-lmam al-Bukhari 1/2 cetakan al-Sha‘b tahun 1378 H.

menerima siksaan Allah kerana menjadikan ilmu yang dipelajarinya
adalah alat untuk meraih dunia.

2. Hadith ini ada menceritakan berkenaan dengan seorang lelaki yang
berhijrah dari Makkah ke al-Madinah semata-mata kerana ingin
mengahwini seorang wanita yang bernama Ummu Qays. Lelaki ini
ingin mengahwini seorang wanita tersebut. Namun Ummu Qays
enggan mengahwininya melainkan sekiranya dia berhijrah ke al-
Madinah. Lalu lelaki tersebutpun berhijrah ke al-Madinah semata-
mata kerana ingin mengahwini Ummu Qays>".

3. Ibn al-Munir telah menyatakan bahawa Rasulullah & sendiripun telah
melakukan proses ‘hijrah’ sebelum baginda dilantik menjadi Rasul
terakhir, 'Hijrah' tersebut berlaku apabila Rasulullah mengasingkan
diri di dalam gua Hira’ demi untuk berkasih dan bermunajat kepada
Allah Taala. Maka situasi 'penghijrahan’ Nabi % ini semasa baginda
bersunyi-sunyian di dalam gua Hira’ menjadi satu munasabah yang
baik untuk al-lmam al-Bukhari menjadikan hadith ini sebagai hadith
yang pertama yang dimuatkan di dalam Sahih al-lmam al-Bukhari™.

4. Para ulama’ menjadikan hadith pertama ini sebagai hujah untuk
mengharamkan seseorang mukallaf itu daripada melakukan sesuatu
perbuatan melainkan setelah mana dia mengetahui hukum kepada
perbuatan yang ingin dilaksanakannya itu.

Ini kerana hadith pertama ini menyatakan bahawa amalan seseorang
itu tidak akan diberikan sebarang pahala sekiranya amalan tersebut
tidak disertakan dengan niat yang ikhlas. Walau bagaimanapun, tidak
akan sah niat seseorang itu di sisi Allah melainkan setelah mana
individu tersebut mengetahui hukum perbuatan yang ingin
dilaksanakan. Natijahnya adalah:

Sebarang perbuatan tidak akan boleh untuk dilaksanakan
melainkan setelah diketahui hukum dan pandangan Syarak
terhadap perbuatan tersebut®.

% Silalihat Fath al-Bari 1/16.
* Slalihat Fath al-Bari 1/17.
* Silalihat Fath al-Bari 1/25.

Para pembaca boleh menilai sejauh mana kita selama ini dalam
mempelajari hukum-hakam Islam. Berapa banyak perbuatan kita
sehari-hari yang kita lakukan tanpa kita mengambil endah berkenaan
dengan hukum-hakam kepada perbuatan tersebut.

Sekiranya kita telahpun diharamkan oleh Allah dan RasulNya
daripada melakukan sebarang perbuatan yang tidak diketahui
hukumnya; dalam keadaan berkemungkinan perbuatan tersebut
sekiranya dikaji dan diteliti adalah Jaiz (dibenarkan), maka
bagaimanakah hukumnya bagi mana-mana para pemerintah yang
tidak menjadikan panduan al-Qur’an dan al-Sunnah sebagai
pemutus utama bagi gerak kerja dan program kerajaan?

Bagaimana pula halnya mana-mana orang Islam yang tidak segan
silu melakukan perbuatan yang jelas haram sedangkan mereka
sendiri amat mengetahui pengharaman perbuatan tersebut?
Bagaimana pula keadaannya bagi para remaja Islam khususnya
masyarakat Melayu yang menjadikan arak sebagai santapan harian
dan internet sebagai alat pemuas nafsu mereka.

Mereka langsung tidak merasa gerun dan takut kepada murka dan
seksa Allah Taala yang telah mengamanahkan anggota tubuh badan
mereka yang sepatutnya digunakan untuk mencari keredhaaan dan
kasih belas Allah Taala. Mereka sebaliknya telah menjadikan
kemudahan internet untuk memasukkan dan memuat turunkan
video-video seks, gay dan lesbian serta gambar-gambar porno yang
boleh didapati dengan mudah di dalam www.youtube.com,
www.friendster.com dan seribu satu web-web seks, gay dan lesbian

yang jijik tersebar luas di alam cyber. V.Ja.d\ Ssl.oJ\ ay :ﬁg o,s ;ﬂ} J;? ;ﬂ} .

Adakah remaja Melayu Islam yang terlibat dalam kemungkaran ini
tidak pernah terfikir bahawa mereka berada di dalam kemurkaan
Allah dan kematian boleh datang bila-bila masa sahaja yang akan
merenggut nafas mereka? Apakah hujah yang mampu untuk mereka
jadikan alasan di hadapan Allah Taala di hari pembalasan kelak bagi
membebaskan mereka daripada diazab dan dibantai seteruk-
teruknya di dalam nyalaan api neraka Allah?

Satu persoalan yang sering dilupakan oleh remaja Melayu yang
beragama Islam.

Terjemahan Hadith

Daripada [Sayyidina ‘Abdullah] lbnu ‘Umar Radiallahu 'Anhuma beliau
berkata: Rasulullah 4 bersabda:

"Islam adalah dibina di atas lima perkara:

1. Kesaksian bahawa tiada tuhan melainkan Allah dan sesungguhnya
[Sayyidina] Muhammad adalah Rasul Allah

Mendirikan solat

Menunaikan zakat

[Mengerjakan] haji

Berpuasa pada bulan Ramadan".

aprwnN

Biodata Perawi:

Sayyidina Ibnu ‘Umar adalah anak kepada Sayyidina ‘Umar bin al-
Khattab Radiallahu ‘Anhuma. Nama beliau adalah ‘Abdullah bin ‘Umar
bin al-Khattab. Beliau memeluk Islam semasa beliau masih kecil bahkan
semasa beliau berhijrah bersama-sama bapanya, Sayyidina Umar bin al-
Khattab ke al-Madinah al-Munawwarah, beliau masih lagi belum baligh.

Semasa peperangan Uhud, beliau tidak dibenarkan untuk menyertai
pasukan tentera Islam kerana usianya yang masih terlalu muda. Beliau

ketika itu berumur 14 tahun. Peperangan yang mula-mula disertai oleh
Sayyidina ‘Abdullah bin ‘Umar adalah peperangan Khandaq34.

Pernah pada satu malam beliau tidur di dalam masjid. Dalam tidurnya,
beliau bermimpi bahawa neraka diperlihatkan kepada beliau. Beliau
dalam mimpi tersebut memohon perlindungan dengan Allah daripada
azab api neraka. Seorang malaikat menyatakan kepada beliau bahawa
beliau tidak akan ditakutkan dengan api neraka Allah.

Setelah Sayyidina ‘Abdullah bin ‘Umar tersedar daripada tidurnya, beliau
menceritakan mimpi beliau tersebut kepada saudara perempuan beliau
iaitu Sayyidatuna Hafsah binti ‘Umar lantas Sayyidatuna Hafsah yang

merupakan isteri kepada Rasulullah # menceritakan mimpi tersebut

kepada Rasulullah #€. Apabila Rasulullah i mendengar kisah mimpi
Sayyidina ‘Abdullah bin ‘Umar, baginda berkata:

(S a8 e )
yang bermaksud:

"Sebaik-baik lelaki adalah ‘Abdullgh. Kalaulah dia melakukan solat
di waktu malam..."

Semenjak daripada ucapan Rasulullah #£ itu, Sayyidina ‘Abdullah bin
‘Umar tidak tidur pada waktu malam melainkan sedikit sahaja. Malam
beliau diisi dengan beribadah kepada Allah Taala®.

Sayyidina ‘Abdullah bin ‘Umar terkenal sebagai seorang yang terlalu

mencintai sunnah Rasulullah #& sehingga beliau akan berhenti di satu

tempat yang pernah Rasulullah $ berhenti di tempat tersebut. Tindakan
beliau tersebut tidak lain dan tidak bukan hanya kerana beliau ingin

melakukan perbuatan yang pernah dilakukan oleh Rasulullah &

Malah beliau telahpun menjaga dan menyiram satu pohon yang pernah
Rasulullah #& berteduh di bawahnya semata-mata kerana mencintai

¥ Siyar a‘lam al-nubala’ 3/203-204
* Siyar a‘lam al-nubala’ 3/210.

Rasulullah $&°°. Sayyidina ‘Abdullah bin ‘Umar meninggal dunia pada
tahun 73 Hijrah®’.

Keterangan Hadith:

Hadith ini menerangkan bahawa teras agama Islam adalah lima perkara
yang dikenali sebagai rukum Islam. Rukun yang pertama iaitu "Kesaksian
bahawa tiada tuhan melainkan Allah dan sesungguhnya [Sayyidina]

Muhammad #£ adalah Rasul Allah" merupakan tiang utama dan tiang
seri kepada Islam. Tanpa rukun pertama ini, seseorang itu tidak akan
menjadi seorang muslim.

Empat perkara yang berbaki adalah asas penting yang mesti
dilaksanakan oleh setiap orang Islam agar dia mampu menjadi individu
Islam yang sempurna®. Walau bagaimanapun, ini tidaklah bermakna
perkara-perkara wajib yang lain seperti mendaulatkan hukum-hakam
Allah, berjihad dan sebagainya adalah tidak wajib.

Berdasarkan hadith ini, kita dapat menginsafi betapa ramai orang Islam
yang meninggalkan rukun-rukun Islam dan arahan Allah Taala dan

Rasulullah $& sedangkan mereka masih terus mengakui bahawa mereka
adalah orang Islam.

Pengajaran Hadith:

1. Rasulullah # tidak menyatakan di dalam hadith ini rukun Iman
seperti percaya kepada malaikat, para rasul dan sebagainya kerana

maksud penyaksian bahawa Sayyidina Muhammad #& adalah
utusan Allah adalah: mempercayai segala apa yang dinyatakan oleh

Rasulullah # secara mutlak. Maka hadith ini sebenarnya turut
menunjukkan kewajipan beriman dengan segala apa yang disebut

% Siyar a‘lam al-nubala’ 3/213.
37 Tagrib al-tahdzib m/s 528.
% Sharh al-Suyiti wa al-Sindi ‘ala sunan al-Nasa’i 8/482.

dan dinyatakan oleh Rasulullah i keseluruhannya tanpa
pengecualian®.

2. Maksud 'mendirikan solat' dalam hadith ini adalah mengerjakan solat
secara berterusan tanpa henti atau melaksanakan solat dengan
melakukan semua rukun dan syarat bagi solat secara sempurna‘w.
Satu perkara yang sangat malang apabila masyarakat Islam sudah
tidak mengendahkan solat sehingga ada yang langsung tidak
mengerjakan solat.

3. Zakat yang dikeluarkan daripada harta seseorang muslim adalah
sangat berpatutan. Zakat yang dikeluarkan oleh si kaya adalah tanda
kesyukurannya kepada Allah atas nikmat harta yang merupakan
amanah yang mesti digunakan untuk mencapai kasih sayang Allah.
Islam adalah agama yang mementingkan sikap bantu-membantu
sesama manusia. Dengan zakat, kemiskinan akan dapat
diselesaikan sebagaimana yang berlaku pada zaman pemerintahan
Khalifah ‘Umar bin ‘Abd al-*Aziz*".

Pihak yang menguruskan wang zakat perlu amanah dalam
menguruskannya kerana zakat yang dibayar oleh rakyat kepada
pihak kerajaan adalah amanah. Tindakan menyekat pengagihan
zakat kepada orang yang berhak menerimanya tanpa ada sebarang
sebab yang dibenarkan oleh Syarak adalah satu tindakan yang zalim
dan tidak amanah®.

* Fath al-Bari 1/65.
“0 Fath al-Bari 1/65, Tuhfat al-ahwazi 7/340.

! Pada zaman pemerintahan Khalifah ‘Umar bin ‘Abd al-‘Aziz, zakat telahpun
digunakan dengan sebaik-baiknya sehingga tidak ada lagi orang susah yang
memerlukan bantuan.

2 Sehagai contoh, tindakan kerajaan Selangor pada era YB Khir Toyo yang
menyekat pengagihan zakat kepada para mahasiswa Selangor yang belgjar di
Universiti al-Azhar semata-mata kerana mereka melibatkan diri dengan
Persekutuan Melayu Republik Arab Mesir (PMRAM) yang dilihat pro PAS
adal ah satu pengkhianatan terhadap wang zakat.

4. Hadith yang diriwayatkan di dalam Sahih al-Bukhari ini diriwayatkan
secara makna® oleh seorang perawi yang bernama Hanzalah. Ini
kerana hadith yang sama yang dimuatkan di dalam Sahth Muslim
menjadikan 'puasa’ dinyatakan sebelum ‘haji'. Sayyidina lbnu ‘Umar
sendiri dalam satu keadaan menyatakan bahawa beliau mendengar

Rasulullah menyebut ‘puasa’ dahulu sebelum 'haji***.

3 Meriwayatkan hadith secara makna ialah tindakan seseorang perawi yang tidak
meriwayatkan hadith berdasarkan lafaz yang ditutur dan diucapkan oleh
Rasulullah # sebaliknya perawi hanya menyampaikan kehendak dan maksud
ucapan Rasulullah #§.

Ini bermakna perawi hanya meriwayatkan makna dan maksud yang dikehendaki
oleh Rasulullah #§ dengan cara si perawi menggunakan ayat dan kalam beliau
sendiri dalam menyampaikan kehendak Rasulullah #§. Meriwayatkan hadith
dengan makna sahgja adalah berbeza dengan meriwayatkan hadith dengan lafaz.
Meriwayatkan hadith dengan lafaz adalah tindakan s perawi yang
menyampaikan terus lafaz yang diucapkan oleh Rasulullah # tanpa si perawi
menggunakan kalam dan ucapannya sendiri.

Para ‘ulamd’ ada membincangkan hukum meriwayatkan hadith Rasulullah #§
secaramakna di dalam kitab-kitab ‘IIm al-Hadith Dirayah dan Usal a-Figh.

4 Fath al-Bari 1/65-66.

Terjemahan Hadith

Daripada [Sayyidina] Abti Hurayrah Radiallahu ‘Anhu, daripada Nabi &
bersabda:

“Iman itu mempunyai cabang yang berjumlah sekitar 63-69 cabang46.
Malu adalah satu cabang daripada iman".

Biodata Perawi:

Sayyidina Abl Hurayrah adalah seorang sahabat Rasulullah # yang
sangat rapat dengan baginda. Nama beliau adalah ‘Abd al-Rahman bin
Sakhr. Beliau memeluk Islam pada tahun berlakunya peperangan
Khaybar. Beliau digelar sebagai Abu Hurayrah (bapa kucing) kerana
beliau menjumpai seekor kucing lalu kucing tersebut dimasukkan ke
dalam lengan jubah beliau. Atas sebab itulah, beliau digelar oleh
Rasulullah # sebagai Abu Hurayrah.

r
Yoo,

> Dalam riwayat yang lain berbunyi: ((%==—)) . Walau bagaimanapun riwayat
yang betul adalah (( 22— )) Wallahu Alam. Sila lihat Sahih a-Imam al-Bukhari

1/9 cetakan al-Sha‘b 1378 H.

“ Kalimah Bid* adalah satu angka yang bersifat samar. Sebahagian para ulama
menterjemahkan Bid‘ sebagai: angka antara 3 hingga 9. Ada juga di kalangan
mereka yang menyatakan bahawa Bid‘ adalah angka antara 3 hingga 10. Ada
juga yang mengatakan: antara 1 hingga 9 dan pelbagai pandangan yang lain. Sila
lihat Fath al-Bari 1/67.

Beliau adalah antara sahabat Nabi # yang paling banyak menghafaz
hadith Rasulullah dan merupakan seorang yang sering berpuasa dan
bergiamullail. Menurut al-Imam al-Bukhari, jumlah para sahabat
Rasulullah # dan para tabi‘in yang meriwayatkan hadith # daripada
Sayyidina Abu Hurayrah adalah lebih daripada 800 orang. Menurut
‘Ikrimah, Sayyidina Abu Hurayrah bertasbih sebanyak 12 ribu kali setiap
hari. Sayyidina Abtii Hurayrah pernah menjadi gabenor al-Madinah al-
Munawwarah berulang kali.

Beliau meninggal dunia pada tahun 57 Hijrah dalam usia 78 tahun di al-
Madinah Munawwarah. Dikatakan beliau meninggal dunia pada tahun 58
Hijrah. Ada ju%a yang berpandangan bahawa beliau meninggal dunia
pada 59 Hijrah™".

Keterangan Hadith:

Hadith ini menerangkan bahawa Iman mempunyai sekitar 63 hingga 69
cabang yang merupakan amalan-amalan baik serta akhlak-akhlak yang
terpuji yang mencerminkan bahawa orang yang memiliki cabang-cabang
ini adalah orang yang sempurna dari sudut keimanannya kepada Allah
dan Rasulullah . Hadith ini juga menjelaskan dengan terang bahawa
sifat malu kepada Allah adalah salah satu cabang daripada cabang-
cabang Iman.

Pengajaran Hadith:

1. 'Malu' di sisi Syarak adalah satu akhlak yang akan menyebabkan
pemiliknya menjauhi perkara-perkara yang buruk dan tidak akan
melakukan kezaliman kepada orang yang memiliki hak*®. Ini
bermakna malu yang dimaksudkan oleh Rasulullah #& dalam hadith
di atas adalah malu kepada Allah Taala yang Maha Melihat setiap
gerak-geri hambaNya. Apabila masyarakat sudah tidak segan silu
untuk melakukan perbuatan-perbuatan yang dimurkai oleh Allah, ini
adalah satu isyarat bahawa manusia tersebut sudah tidak malu

47 Linhat al-Kashif 2/469, Tagrib a-Tahzib m/s 1218, Rijal Sahih Muslim 2/403,
al-Isti‘ab 3/1208 dan 4/1769.

“ Silalihat Fath al-Bari 1/68.

kepada Allah yang Maha Melihat gerak geri setiap hambaNya.
Persoalannya adalah bagaimana mereka tidak malu kepada Allah
sedangkan nikmat yang dikecapi oleh mereka dan nyawa yang
berada dalam jasad mereka adalah kurniaan daripada Allah, tuhan
semesta alam?

2. Rasulullah # sengaja menyatakan 'malu’ yang merupakan salah satu
cabang-cabang Iman dalam keadaan baginda tidak pula menyatakan
cabang-cabang iman yang lain. Ini kerana dengan malulah,
seseorang individu muslim akan tergerak hati untuk melakukan
kebaikan dan menjauhi kemungkaran. Disebabkan 'malu’ boleh untuk
mendesak seseorang itu melakukan kebaikan dan menjauhkan
murka Allah, maka Rasulullah # hanya menyatakan sifat 'malu’
sahaja dalam hadith di atas®.

3. Sifat malu yang dipuji oleh Islam adalah sifat malu yang akan
membawa seseorang manusia itu kepada melakukan perbuatan
yang baik dan meninggalkan perbuatan yang keji. Walau
bagaimanapun, sekiranya sifat malu itu membawa kepada
meninggalkan perbuatan yang dituntut oleh Allah dan Rasulullah %,
sifat malu dalam situasi ini adalah dibenci oleh Allah dan Rasulullah
#°°. Ini terbukti apabila para ‘ulama’ sangat mencela para penuntut
ilmu yang malu untuk bertanya kepada para ‘ulama’ dalam perkara-
perkara yang tidak difahami oleh mereka. Ini berbeza dengan
tindakan Saydatina Ummu Sulaym yang tanpa segan dan malu terus
bertanya kepada Rasulullah % masalah hukum yang berkaitan
dengan wanita®.

4. Di dalam Sahih al-lmam Muslim, hadith berkenaan dengan malu ini
mempunyai beberapa penambahan fakta. Hadith tersebut berbunyi:

9 Silalihat Fath al-Bari 1/68
* Sjlalihat Fath al-Bari 1/276

*! Saidatina Ummu Sulaym telah bertanya kepada Rasulullah adakah seseorang
wanita yang bermimpi melakukan persetubuhan diwgjibkan untuk mandi wajib.
Rasulullah menjawab pertanyaan berani ini dengan menyatakan bahawa wanita
tersebut hanyalah diwajibkan untuk mandi wajib sekiranya mimpi tersebut telah
menyebabkan keluarnya mani. Sila lihat Sahih al-Bukhari 1/60 Bab al-Haya’ fi
a-‘ilm dan Sahih Muslim 1/172 Kitab al-haid, bab wujab al-ghud ‘aa al-mar’ah
bi khurdj al-maniyy minha.

yang bermaksud:

"Iman itu mempunyai cabang yang berjumlah sekitar 73 hingga
79 cabang atau; 63 hingga 69 cabang. Cabang yang paling
hebat adalah ucapan bahawa 'Tiada tuhan melainkan Allah'.
Cabang yang paling rendah adalah menghilangkan kesulitan
daripada jalan. Malu adalah satu cabang daripada iman".

Penambahan ini menunjukkan bahawa tanpa penyaksian dan ikrar
bahawa tidak ada tuhan melainkan hanya Allah dan Sayyidina

Muhammad # adalah utusan Allah, seseorang itu tidak akan
menjadi orang yang beriman sama sekali. Sebagaimana yang telah
dinyatakan oleh para ‘ulama’, orang yang tidak memeluk Islam,
sekalipun banyak amal kebaikan yang dilaksanakannya di dunia ini,
kesemua amalan tersebut tidak akan dapat menyelamatkannya
daripada api neraka Allah Taala. Ini kerana dosa mensyirikkan Allah
akan menelan dan menghapuskan semua amalan baik yang
dikerjakannya di dunia dahulu.

Tambahan hadith ini juga menunjukkan bahawa Islam adalah agama
rahmat buat seluruh manusia sejagat sama ada bagi orang Islam
ataupun masyarakat bukan Islam. Islam adalah agama yang
menentang sebarang kesulitan dan kezaliman. Kalaulah kesulitan
yang hanya mengganggu keselesaan jalan dan lalu lintas sahaja
seperti duri, batu, najis dan sebagainya sudah diambil berat oleh
Rasulullah #, maka semestinya Islam akan bertindak tegas kepada
sebarang usaha jahat yang ingin menzalimi manusia, binatang dan
alam sekitar. Maha Suci Allah Taala yang berfirman di dalam al-
Quran Surat al-Hajj ayat 107:

=
-~ w

§ Tl AN 2T B

yang bermaksud:

=

1\

\o—

Tidaklah kami mengutuskan kamu [Ya Mukammad
melainkan sebagai rahmat buat sekalian alam.

Terjemahan Hadith

Daripada [Sayyidina] ‘Abdullah bin ‘Amr Radiyallahu ‘Anhuma, daripada
Nabi # bersabda:

"Orang Islam [yang sempurna] adalah orang yang mana; orang-orang
Islam yang lain adalah selamat daripada lidahnya dan tangannya. Orang
yang berhijrah pula adalah orang yang meninggalkan perbuatan yang
ditegah oleh Allah".

Biodata Perawi:

Sayyidina ‘Abdulldh bin ‘Amr adalah seorang sahabat Rasulullah # yang
merupakan antara sahabat Nabi yang terawal memeluk agama Islam.
Ayah beliau yang bernama Sayyidind ‘Amr bin al-‘As juga merupakan
salah seorang sahabat Rasulullah #. Sayyidina ‘Abdulldh bin ‘Amr
memeluk Islam sebelum ayah beliau sendiri memeluk Islam. Beliau
merupakan salah seorang fugaha’ daripada kalangan para sahabat Nabi

%

Sayyidina ‘Abdullah bin ‘Amr terkenal sebagai salah seorang sahabat
Nabi # yang banyak menghafaz hadith Rasulullah #. Ini diakui oleh
Sayyidina Abti Hurayrah yang pernah menyatakan bahawa beliau (iaitu
Sayyidina Abu Hurayrah) tidak mendapati seorang sahabat Nabipun yang
banyak menghafaz hadith Rasulullah # lebih daripada diri beliau sendiri.
Namun Sayyidina Abii Hurayrah mengakui bahawa Sayyidina ‘Abdullah
bin ‘Amr lebih banyak menghafaz hadith berbanding dengan hafazan
beliau. Ini kerana Sayyidina ‘Abdullah bin ‘Amr menulis hadith yang
didengarinya daripada Nabi # sedangkan Sayyidina AbG Hurayrah hanya

menghafaz terus hadith yang didengarinya tanpa beliau mencatat hadith
yang didengarinya daripada Rasulullah %°

%2 Di dalam Sahih a-Imam a-Bukhari (lihat Fath al-Bari 1/249) dan al-Isibah
4/193, dinukilkan kalam Sayyidina Abi Hurayrah di bawah:

o B e O G Y e i G ST I B O Cll e ) 1 08 A T 2
(BT oS by e
yang bermaksud:

Daripada [Sayyidina] Abi Hurayrah [beliau berkata] "Tidak ada
seorangpun daripada para sahabat Nabi #£ yang memiliki lebih banyak
hadith lebih daripada saya melainkan [Sayyiding] ‘Abdullgh bin ‘Amr.
Ini kerana beliau menulis [kadith Rasulullah #£] dan saya pula tidak
menulis.

Kaam Sayyidina Abi Hurayrah ini mempunyai sedikit kesamaran. Ini kerana
sekiranya kita melihat bilangan hadith yang diriwayatkan oleh Sayyidina Aba
Hurayrah dan Sayyidina ‘Abdullah bin ‘Amr di dalam kitab-kitab hadith, kita
akan mendapati bahawa bilangan hadith yang diriwayatkan oleh Sayyidina Aba
Hurayrah adalah lebih banyak berlipat ganda berbanding dengan hadith yang
diriwayatkan oleh Sayyidina ‘Abdullah bin ‘Amr. Bagaimana keadaan ini boleh
berlaku sedangkan kalam Sayyidina Aba Hurayrah di atas menunjukkan bahawa
Sayyidina ‘Abdullah bin ‘Amr lebih banyak meriwayatkan hadith berbanding
dengan beliau?

Al-Imam Ibnu Hajar al-‘Asqalani telah menyatakan beberapa jawapan terhadap
persoalan di atas. Antaranya ialah:

e Berkemungkinan maksud 'melainkan’ di dalam kenyataan Sayyidina Abu
Hurayrah di atas bukanlah untuk menyatakan bahawa hadith yang
diriwayatkan oleh beliau lebih sedikit berbanding dengan hadith yang
diriwayatkan oleh Sayyidina ‘Abdullah bin ‘Amr. Sebaliknya maksud
'melainkan’ adalah ‘'tetapi'. Maka maksud kalam Sayyidina Aba Hurayrah
adal ah bermaksud seperti ini:

"Tidak ada seorangpun daripada para sahabat Rasulullah ggyang memiliki
lebih banyak hadith Iebih daripada saya. Akan tetapi apa yang ada pada
Sayyiding ‘Abdullgh bin ‘Amr iaitu 'menulis sadith' tidak ada pada saya.
Ini kerana dia menulis zadith Rasulullah # dan saya pula tidak menulis'.

Sayyidina ‘Abdullah bin ‘Amr pernah ditegur oleh Rasulullah #& apabila
beliau berpuasa sunat setiap hari dan tidak tidur pada waktu malam
kerana bergiamullail. Rasulullah # meminta agar beliau turut tidur dan
tidak berpuasa dalam beberapa hari demi untuk menjaga kesihatan
Sayyidina ‘Abdulldh bin ‘Amr.

Berdasarkan kemungkinan pertama ini, ini bermakna Sayyidina Abua
Hurayrah hanyalah ingin menyatakan bahawa beliau tidaklah menulis
hadith sebagaimana yang dilakukan oleh Sayyidina ‘Abdullah bin ‘Amr.
Beliau sama sekali bukan bertujuan untuk menyatakan bahawa hadith yang
diriwayatkan oleh beliau adalah lebih sedikit berbanding dengan hadith
yang diriwayatkan oleh Sayyidina ‘Abdullah bin ‘Amr.

e Sayyidina ‘Abdullah bin ‘Amr lebih banyak menjadikan kehidupan
hariannya dengan beribadat berbanding dengan mengajar. Ini menyebabkan
hadith yang beliau g arkan kepada golongan tabi‘in adalah kurang.

e Sayyidina ‘Abdullah bin ‘Amr semasa era perluasan empayar Islam banyak
tinggal di Mesir dan Ta’if. Ketika itu, para penuntut ilmu tidaklah menuju
ke dua tempat ini untuk menuntut ilmu sebaliknya mereka akan ke al-
Madinah al-Munawwarah demi untuk menimba ilmu. Sayyidind Aba
Hurayrah pula hanyatinggal di al-Madinah sehinggalah beliau wafat. Maka
atas sebab inilah hadith yang diriwayatkan daripada Sayyidina Abu
Hurayrah adalah lebih banyak berbanding dengan hadith yang diriwayatkan
daripada Sayyidina ‘Abdullah bin ‘Amr.

Untuk maklumat lebih lanjut, silalihat Fath al-Bart 1/250.

% Di dalam Sahih al-Bukhari Bab Hagq al-jism fi al-sawm, Sayyidina ‘Amr bin
al-'As menceritakan teguran Rasulullah tersebut dengan berkata:

L o s (( Mteﬁ,)@1¢w¢\F1H1thuu ~%4ﬁ11}};;;;;)\3
wwu\jgww_\wuu«@jﬁ,px,ﬁ me)) Je . wx‘)}.‘)
eb\mw;e.w‘-}f‘awu\dmwo\}‘U?J.J&J)))!QU4U7JJ5J"))O\}‘U?
Cadd (( .. Mﬁx\eudauuc@u\r&w‘)ﬁdou

yang bermaksud:

Beliau meninggal dunia di Té’if54 pada tahun 65 Hijrah atau 68 atau 69
Hijrah (ahli sejarah berbeza pandangan terhadap tahun kematian
Sayyidina ‘Abdulldh bin ‘Amr bin al-‘As). Dikatakan beliau meninggal
dunia di Mesir®.

Keterangan Hadith:

Hadith ini menjelaskan kepada kita sikap dan akhlak yang sepatutnya
dibuat oleh seorang yang bergelar muslim. Rasulullah % menyatakan
bahawa orang Islam yang sejati adalah seseorang yang mengakui
bahawa tiada tuhan melainkan Allah dan Nabi Muhammad #§ adalah
pesuruh Allah dan memiliki sikap yang menggembirakan orang lain.

Menurut Rasulullah #, bukti bahawa seseorang individu muslim itu
merupakan muslim sejati adalah orang lain terselamat daripada
kejahatan lidah dan tangan orang tersebut. Dia tidak mencerca dan
menyakiti hati orang lain melainkan sekiranya diizinkan oleh Allah Taala.
Mereka tidak akan menzalimi hak orang lain secara mutlak. Natijah
kesempurnaan akhlak ini adalah kerana individu muslim sejati ini
menyedari bahawa dia adalah hamba kepada Allah yang akan dihisab
dan dipersoalkan di mahkamah Allah Taala di padang Mahsyar kelak.

Hadith ini juga turut mendedahkan bahawa seseorang yang dianggap
berhijrah adalah orang yang bukan sahaja berhijrah dari satu lokasi ke

Rasulullah # berkata kepadaku: Bukankah aku dikhabarkan bahawa
kamu berpuasa di waktu siang dan bergiamullail di waktu malam? Aku
menjawab: Benar wahai Rasulullah # . Rasulullah berkata: Jangan
lakukan seperti itu. Berpuasalah dan berbuka puasalah. Dirikanlah
malam dan tidurlah. Sesungguhnya jasad kamu mempunyai hak ke atas
kamu. Mata kamu mempunyai hak ke atas kamu. Isteri kamu mempunyai
hak ke atas kamu. Tetamu kamu mempunyai hak ke atas kamu. Sudah
cukup untuk kamu berpuasa setiap bulan sebanyak tiga hari kerana
sesungguhnya setiap perbuatan yang baik akan dibalas sepuluh kali
ganda. Maka puasa sebanyak 3 kali setiap bulan itu akan menatijahkan
pahala berpuasa sepanjang tahun.

* Tagrib al-tahdzib 1/315
%5 Silalihat al-Kashif 1/580.

30

pdfMachine - is a pdf writer that produces quality PDF files with ease!
Get yours now!
“Thank you very much! I can use Acrobat Distiller or the Acrobat PDFWriter but | consider your
product a lot easier to use and much preferable to Adobe's" A.Sarras- USA



http://www.pdfmachine.com?cl

Silsilah Hadith-Hadith Terpilih - Kitab Al-Iman

lokasi yang baru, bahkan hijrah yang sebenar adalah meninggalkan
perbuatan yang dimurkai oleh Allah seperti zina, homoseksual, lesbian,
pergaulan bebas dan mendokong pemikiran sekular yang memisahkan
Islam daripada kehidupan manusia.

Pengajaran Hadith:

1. Hadith ini tidaklah menafikan keislaman seseorang muslim yang
tidak berakhlak baik sesama manusia. Sekalipun individu muslim
tersebut melakukan kezaliman terhadap manusia, dia tetap
merupakan seorang yang beragama Islam. Walau bagaimanapun,
dia akan bertanggungjawab di hadapan Allah di atas kemungkaran
dan kezaliman yang dilakukannya di dunia™.

2. Menurut sebahagian para ulama, hadith ini adalah isyarat bahawa
seseorang muslim semestinya mempunyai hubungan yang baik
dengan Allah. Ini kerana apabila teks hadith menyatakan bahawa
seseorang muslim itu akan menjadi muslim yang hakiki apabila dia
mempunyai hubungan yang baik sesama muslim, maka semestinya
dia lebih-lebih lagi sewajibnya mempunyai hubungan yang baik
dengan Allah Taala dengan cara taat kepada Allah secara mutlak®’.

Hadith di atas hanya menyatakan bahawa seseorang muslim mesti
melakukan perbuatan yang baik sesama muslim. Namun ini tidaklah
menunjukkan bahawa orang Islam boleh mencela dan menghina
orang bukan Islam tanpa sebarang hak>®.

3. Rasulullah # di dalam hadith ini menggunakan kalimah 'lidah’ dan
'tangan’ yang ditujukan untuk memberikan makna 'kezaliman dengan
ucapan dan perbuatan'. Lidah dinyatakan dengan terang di dalam
hadith ini kerana lidah adalah penteriemah kepada kehendak dan
suara hati seseorang. Lidah boleh digunakan untuk melakukan
kezaliman buat masa lampau seperti membuat penipuan dalam fakta
sejarah dan mencerca orang yang telah meninggal dunia. Lidah juga
boleh digunakan untuk melakukan kezaliman buat masa sekarang
dan masa akan datang. Peranan lidah juga boleh dimainkan oleh

% Sjlalihat Sharh al-Nawawi ‘aa sahih a-Imam Muslim 2/10.
* Silarujuk Fath al-Bari 1/69.
% Silarujuk Fath al-Bari 1/69.

'penulisan'sg. Atas sebab itu, seorang muslim yang takutkan Allah

wajib untuk menjaga lisan dan pena mereka kerana kedua-dua alat
ini akan menghumbankan mereka ke dalam neraka Allah sekiranya
natijah yang diinginkan adalah membuat kemungkaran dan
kerosakan sesama manusia.

Rasulullah # meyatakan 'tangan' secara khusus di dalam hadith ini
kerana kebanyakan perbuatan manusia adalah terhasil melalui
tangan®.

4. Perpindahan para sahabat Rasulullah #§ dari Mekah ke Madinah

adalah bukti kecintaan mereka kepada Allah dan Rasulullah # yang
tidak berbelah bagi. Siapakah orang yang sanggup meninggalkan
segala harta dan tanah tumpah darah dan bergerak menuju ke satu
kawasan yang asing semata-mata kerana ingin melihat Islam terbela
kalau bukan orang yang utuh imannya? Hijrah para sahabat
terdahulu adalah bukti cinta agung mereka kepada Allah dan
RasulNya. Walaupun begitu, Rasulullah # di dalam hadith ini
menjelaskan bahawa hijrah bukanlah semata-mata perpindahan
zahir bahkan hijrah bahkan hijrah yang sempurna adalah
'meninggalkan perbuatan yang dilarang dan ditegah oleh Allah
Taala®.

* Silarujuk Fath al-Bari 1/70.
% Sjlalihat Sharh al-Nawawi ‘aa sahih a-Imam Muslim 2/10.
¢! Silalihat Fath al-Bari 11/326.

Terjemahan Hadith

Daripada [Sayyidina] Abdullah bin 'Amr Radiyallahu ‘Anhuma
bahawasanya seorang lelaki bertanya kepada Nabi #§ "Apakah [akhlak]

Islam yang terbaik?" Rasulullah # menjawab: "Kamu memberikan
makanan dan kamu memberikan salam kepada orang yang telah kamu
kenali dan kepada orang yang kamu tidak kenali".

Biodata Perawi:

Biodata Sayyidina Abdullah bin 'Amr telahpun disebut di dalam hadith
yang keempat.

Keterangan Hadith:

Hadith ini menceritakan kepada kita kisah seorang sahabat Rasulullah
#° yang bertanya kepada Nabi berkenaan dengan perbuatan yang

52 Dalam riwayat yang lain berbunyi: (( & J'—-,)) . Silalihat Sahih al-Imam al-
Bukhari 1/10 cetakan al-Sha‘b 1378 H.

% Dalam riwayat yang lain berbunyi : ((J—&)) . Sila lihat Sahih a-lmam al-
Bukhari 1/10 cetakan al-Sha'b 1378 H.
® Para perawi hadith berbeza pendapat dalam menentukan siapakah sabahat

Rasulullah yang bertanya tersebut. Sebahagian para ‘ulama’ mengatakan bahawa
sahabat yang bertanya tersebut adalah Sayyidina Aba Dzar. Ada yang

paling terbaik yang perlu untuk dilaksanakan oleh sahabat Rasulullah %

yang bertanya tersebut. Rasulullah # menjawab pertanyaan ini dengan
menyatakan bahawa perbuatan yang terbaik adalah memberikan
makanan kepada manusia dan memberikan salam kepada orang yang
dikenali dan yang tidak dikenali. Hadith ini sangat jelas menunjukkan
bahawa orang Islam sepatutnya sentiasa menjalinkan hubungan yang
baik sesama manusia dengan membantu mereka yang susah di samping
merapatkan hubungan persaudaraan Islam dengan memberikan salam
kepada orang yang kita telahpun kenali mahupun kepada individu yang
kita tidak kenali. Ini akan merapatkan lagi silaturrahmi sesama manusia.

Pengajaran Hadith:

1. Ada banyak hadith yang menunjukkan Rasulullah # menjawab
persoalan berkenaan dengan amalan yang paling terbaik. Walau
bagaimanapun jawapan Rasulullah % adalah berbeza-beza antara
satu sama lain. Sebagai contoh, di dalam hadith yang keempat ini
Rasulullah # menyatakan bahawa perbuatan yang terbaik adalah
memberikan makanan kepada manusia dan memberikan salam
sedangkan dalam hadith yang lain, Rasulullah menyatakan pula
bahawa perbuatan yang terbaik adalah satu perbuatan yang lain.
Adakah ini satu percanggahan?

Para ‘ulama’ telahpun menggabungkan hadith-hadith yang seakan-
akan bercanggah tersebut dengan jawapan bahawa: jawapan yang
diberikan adalah melihat kepada situasi orang yang bertanya.

Seandainya orang yang bertanya tersebut sering mencuaikan satu
perbuatan yang baik, maka ketika dia bertanya kepada Rasulullah #&
berkenaan perbuatan yang paling terbaik untuk dilaksanakan, maka

Rasulullah # dengan perantaraan wahyu akan menyatakan bahawa
perbuatan yang sering kali dicuaikannya tersebutlah merupakan

mengatakan bahawa sahabat yang bertanya tersebut adalah Hani’ bin Y azid yang
merupakan ayah kepada seorang gadi yang terkenal dengan keadilannya iaitu al-
Qadi Shuraih. Sila lihat Fath al-Bari 1/72.

perbuatan yan% paling terbaik untuk dilaksanakan dan bukannya
untuk dicuaikan®.

2. Ramai di kalangan orang Islam yang jarang ingin mengambil tahu
berkenaan dengan keadaan orang yang hidup susah. Mereka rela
untuk menghabiskan wang yang ada untuk kepentingan peribadi dan
bermewah-mewah sedangkan ada orang miskin yang terseksa
disebabkan kelaparan dan ketidakcukupan wang.

Ada di kalangan non muslim yang memeluk Islam dan rela ditekan
oleh keluarga asal mereka. Namun kesengsaraan mereka tidak
diambil peduli oleh masyarakat Melayu Islam khususnya. Sewajibnya
sikap warga muslim yang tidak mengambil berat terhadap
kesengsaraan orang lain perlu diubah kerana wang dan harta yang
dibazirkan untuk kepentingan peribadi tidak akan kekal sebaliknya
wang yang digunakan untuk membantu orang yang susah dari
kalangan orang Islam, saudara baru bahkan non muslim akan kekal
di sisi Allah.

3. Lafaz salam yang diajarkan oleh Rasulullah # adalah dengan
menggunakan lafaz yang berbunyi: @S_Lc ?M‘ Walaupun begitu, kita

juga boleh menggunakan lafaz (.S..Lo p«.» . Cuma memberikan salam
dengan lafaz yang pertama adalah lebih afdal kerana ia adalah lafaz

® Lihat Fath al-Bari 1/72.

Sebagai contoh Sayyidindg Abi Musi pernah bertanya kepada Rasulullah
berkenaan dengan perbuatan yang paling terbaik. Walau bagaimanapun
Rasulullah tidak pula menyatakan bahawa perbuatan yang paling terbaik adalah
memberikan makanan kepada manusia sebaliknya Rasulullah menyatakan
bahawa perbuatan yang paling terbaik adalah tidak menyakiti manusia dengan
lidah dan tangan.

Berikut adalah hadith yang menceritakan pertanyaan Sayyidina Aba Musa di
atas yang diriwayatkan oleh al-Imam al-Bukhari dan a-Imam Mudlim. Saya
mendatangkan teks hadith yang didatangkan oleh al-lmam Mudim di dalam
Sahih al-Imam Muslim 1/48:

Wl o SR G (i 2 )) ¢ 06 ¢ Joall S a9 g s 08 i ol

(o

salam semasa kita berada di dunia ini sedangkan lafaz salam yang
kedua adalah lafaz salam di syurga Allah Taala nanti®® seperti mana
yang ada dalam firman Allah Siirat al-Ra‘d ayat 24 yang berbunyi:

I R X Loa oo
€ B b e Loy e Ll B

yang bermaksud

Salam sejahtera ke atas kamu dengan sebab kesabaran kamu [di
dunia dahulu]. Maka syurga adalah sebaik-baik tempat tinggal.

Pun begitu, lafaz salam yang paling sempurna adalah:

45y dn sy 1S 33

yang bermaksud:

Salam sejahtera ke atas kamu serta rahmat Allah dan
keberkatanNya

4. Rasulullah # meminta umat Islam agar memberikan salam kepada
mana-mana individu yang ditemui sama ada orang yang ditemui itu
dikenali ataupun tidak. Apabila seseorang itu sanggup
menyampaikan salam kepada mana-mana individu muslim yang
tidak dikenalinya, ini adalah satu bukti bahawa salam yang
disampaikannya adalah semata-mata mengharapkan keredhaan
Allah Taala semata-mata; dan orang yang menyampaikan salam
tersebut telahpun mempraktikkan sikap tawadu‘ dan merendah diri
sesama muslim®’.

5. Hadith keempat ini jelas menunjukkan bahawa manusia seluruhnya
sama ada muslim atau non muslim adalah perlu untuk hidup secara
harmoni. Konsep sayang-menyayangi dan mengambil berat antara
satu sama lain sangat jelas terpampang di dalam kalam Rasulullah #
ini. Oleh itu sikap yang membawa kepada permusuhan adalah sikap
yang tidak patut wujud dalam masyarakat muslim. Islam adalah
rahmat antara sesama manusia dan alam seluruhnya.

% Lihat pada kalimah #—. di dalam kitab a-Mawsi‘ah a-fighiyyah al-
K uwaytiyyah 25/157-158.

7 Fath al-Bari 11/23.

Terjemahan Hadith

Daripada [Sayyidina] Anas [Radiallihu ‘Anhu] daripada Nabi & bersabda:

"Tidak akan beriman seorangpun di kalangan kamu [secara sempurna]
sehinggalah dia menyayangi saudaranya seperti mana dia menyayangi
dirinya sendiri".

Biodata Perawi:

Sayyidina Anas bin Malik bin Nadr bin Damdam adalah seorang yang
sangat dekat dengan Rasulullah #8. Ibu beliau adalah Sayyidatuna Ummu
Sulaym™. Sayyidind Anas bin Malik merupakan khadam Rasulullah dan
berkhidmat untuk baginda selama 10 tahun. Semasa Rasulullah tiba ke
Madinah, Sayyidina Anas baru berusia 10 tahun’.

% Dalam riwayat yang lain berbunyi: (&G o ) . Silalihat Sahih al-lmam
al-Bukhari 1/10 cetakan al-Sha‘b (1378 H).

% Dalam riwayat yang lain berbunyi: ((i—)). Ada juga riwayat lain yang
berbunyi ((4%—¢)) . Sila lihat Sahih al-Imam al-Bukhari 1/10 cetakan al-Sha‘b
(1378 H).

™ Lihat Tahdzib al-kamal 3/353.

™ Lihat al-Tarikh al-kabir 2/27. Walau bagaimanapun ada juga riwayat yang
menyatakan bahawa umur Sayyidind Anas ketika itu adalah 8 tahun. Wallahu
A‘lam.

Tokoh sejarah Islam menceritakan bahawa ibu Sayyidina Anas,
Sayyidatuna Ummu Sulaym ketika Rasulullah tiba ke Madinah, beliau
mendapati setiap masyarakat Madinah membawa hadiah untuk diberikan
kepada Rasulullah # yang baru tiba dari Makkah dalam peristiwa Hijrah.
Namun beliau tidak mempunyai sebarang hadiah yang dapat diberikan
kepada Rasulullah #. Lalu beliau menyatakan kepada Rasulullah %
bahawa beliau tidak mempunyai sebarang hadiah melainkan anaknya
yang bernama Anas bin Malik. Ibu mulia ini terus menghadiahkan anak
kesayangannya untuk menjadi khadam dan pembantu kepada Rasulullah
#'° sehinggalah baginda # wafat. Ketika Rasulullah #& wafat, Sayyidina
Anas berusia 20 tahun.

2 |ihat Tahdzib al-kamal 3/364.

Berikut adalah kata-kata Sayyidina Anas bin Malik yang menceritakan detik-

detik indah beliau menjadi pembantu dan khadam Rasulullah # sehinggalah
baginda wafat:

r;g,_.a.\swgwdb\juw\%mdﬁ)euw\dwM\dwu};
Lo ol o (05 ¢ Lo 9ol 16 ety Sl Oy O) « dit Uiy G2 0B oy (30
wﬁ&u\‘)}w)wwdu&muwm‘@wu1.\»@‘}\4;&%‘
e 4 0 i e

yang bermaksud:

Daripada Sa‘id bin al-Musayyib (boleh juga untuk dibaca dengan al-
Musayyab),[ Sayyiding] Anas berkata:

Rasulullah #£ tiba di al-Madinah ketika daku berumur 8 tahun. Maka
ibuku membawaku bertemu dengan baginda lantas ibuku berkata:

"Ya Rasulullah, semua lelaki dan wanita Ansar menghadiahkan kepadamu
[hadiah-hadiah] melainkan saya. Sesungguhnya saya tidak memiliki
sebarang hadiah untuk saya hadiahkan kepadamu melainkan anak saya
ini. Ambillah dia sebagai hadiah daripada saya agar dia dapat
membantumu melakukan sebarang kerja yang diperlukan olehmu"”.

Sayyidina Anas berkata: "Daku telah menjadi khadam kepada Rasulullah

# selama 10 tahun. Rasulullah tidak pernah memukulku walaupun sekali,
tidak pernah mencelaku dan tidak pernah berwajah masam terhadapku”.

Pernah satu hari ibu kepada Sayyidina Anas, Sayyidatina Ummu Sulaym
meminta Rasulullah % agar mendoakan Sayyidind Anas lalu Rasulullah
# berdoa kepada Allah:

((35:,,,5\35\%3? 7y de \ﬁ.m))
yang bermaksud:

Ya Allah. Banyakkanlah hartanya dan anaknya dan masukkanlah
dia ke dalam syurga.

Sayyidina Anas bin Malik berkata:

z =z
A‘ﬂ Jc/o

yang bermaksud:

Sesungguhnya saya telah melihat yang pertama (harta yang
banyak) dan yang kedua (anak-anak yang ramai). Maka saya
mengharapkan yang ketiga (dimasukkan ke dalam syurga)”*.

Sayyidina Anas bin Malik meninggal dunia pada tahun 92 Hijrah
(dikatakan pada tahun 93 Hijrah) dalam usia yang menjangkau lebih
daripada 100 tahun’. Beliau yang tinggal di Basrah merupakan sahabat
Rasulullah  yang terakhir yang hidup di Basrah75.

Keterangan Hadith:

Hadith ini menerangkan bahawa iman seseorang mukmin tidak akan
sempurna melainkan sekiranya dia menyayangi saudara seislamnya
seperti mana dia menyayangi dirinya sendiri. Selagi mana dia lebih
mementingkan dirinya sendiri dengan tidak menganggap bahawa teman-
temannya yang turut sama mempunyai agidah ketauhidan dan

" Silalihat Tahdzib al-tahdzib 1/191
™ Silalihat Tagrib al-tahdzib m/s 154.
S Silalihat Tahdzib al-tahdzib 1/191.

mengesakan Allah adalah seumpama dirinya sendiri, keimanan orang ini
adalah keimanan yang tidak sempurna.

Pengajaran Hadith:

1. Maksud 'menyayangi sesama muslim' adalah mengasihi, mencintai
dan gembira sekiranya seseorang muslim yang lain melaksanakan
perbuatan-perbuatan kebaikan dan perkara-perkara yang mubéh76.
Ini menunjukkan bahawa kasih sayang di dalam Islam hanyalah
kerana Allah.

Seseorang muslim sejati pasti akan merasa marah dan sedih
sekiranya teman semuslimnya yang lain hidup dalam kemaksiatan
dan kemurkaan Allah. Oleh itu kasih sayang yang sejati adalah
keinginan seseorang muslim agar temannya akan diberkati dan
berada di dalam kasih sayang Allah dan bukannya berada dalam
kemurkaan dan maksiat kepada Allah Taala.

2. Seseorang mukmin yang sejati akan senantiasa mengharapkan
teman semuslimnya akan terus diberikan kebahagiaan dan nikmat
daripada Allah Taala. Dia akan merasa tenang sekiranya temannya
sentiasa sihat, gembira, tidak ditimpa masalah dan tidak diuji dengan
kefakiran. Sekiranya seseorang muslim itu merasa sakit hati dan
tidak senang dengan kebahagian orang lain, ini adalah satu petanda
bahawa §7I muslim pendengki itu tidak memiliki iman yang
sempurna’’.

3. Seseorang mukmin yang menyayangi temannya akan senantiasa
melakukan perbuatan yang boleh menggembirakan hati temannya.
Senyuman, kalam-kalam yang baik, gurauan yang menggembirakan
dan hadiah serta kata-kata dorongan adalah antara akhlak yang baik
yang sepatutnya dijadikan sebagai aktiviti bersahabat.

Walau bagaimanapun, ada di kalangan masyarakat Islam yang
sering bergaduh, mengeluarkan kata-kata yang boleh mengguris hati
temannya, dengki dan berdendam. Lebih menyedihkan lagi apabila
sikap dingin dan bermasam muka ini berlaku di dalam keluarga yang
sama. Hanya disebabkan perbalahan lama berkaitan dengan harta

" Silalihat Sharh al-Nawawi ‘aa sahih a-Imam Muslim 2/16.
" Silalihat Sharh al-Nawawi ‘aa sahih a-Imam Muslim 2/17.

pusaka -sebagai contoh- menyebabkan kebencian dan pergaduhan
diwarisi dari satu generasi ke generasi yang seterusnya.

Ini adalah satu sikap yang bercanggah sama sekali dengan apa yang
diajarkan oleh Islam. Islam melarang umatnya daripada tidak
bertegur sapa disebabkan pergaduhan dan perselisihan melebihi
tempoh tiga hari. Maka bagaimanakah halnya dengan dua orang
yang berkemungkinan adalah adik-beradik ataupun ayah dengan
anak ataupun anak saudara dengan pakciknya boleh bergaduh
bertahun-tahun lamanya hanya disebabkan perselisihan kecil
ataupun perbezaan pandangan dalam menguruskan harta pusaka?

Rasulullah # bersabda:

J;... Y; \5\32—\ w\ 3L \33‘35;

yang bermaksud:

Janganlah kamu semua saling benci-membenci. janganlah
kamu semua saling berhasad dengki. Janganlah kamu semua
saling belakang-membelakangi’®. Jadilah kamu semua sebagai
hamba-hamba Allah yang saling bersaudara. Tidak halal bagi
seorang muslim untuk dia meninggalkan temannya lebih
daripada tiga hari.

(Hadith ini diriwayatkan oleh al-lmam al-Bukhari dan al-imam Muslim)
4. Islam menyedari bahawa dalam bersahabat dan bersaudara,

perselisihan dan ketelanjuran kata itu selalunya tidak dapat
dielakkan. Akhirnya berlakulah ketegangan antara dua pihak.

8 Guru kami, Fadilat al-Shaykh Prof. Dr. Sa‘d Sa‘d Jawish -Hafizahullah- yang
mengajar kami hadith-hadith daripada Sahih al-Bukhari ketika menghuraikan
hadith di atas menyatakan bahawa maksud 'saling belakang-membelakangi' di
dalam hadith ini adalah tindakan seseorang yang memalingkan wajahnya
daripada temannya disebabkan kemarahan yang ada di dalam hatinya terhadap
temannya. Lalu apabila dia bertemu dengan temannya tersebut, dia terus
memalingkan wajahnya daripada berhadapan dengan temannya sehingga
temannya hanya menghadap bahagian belakang tubuhnya sahaja.

Selalunya seorang manusia memerlukan waktu untuk berfikir secara
rasional bagi memulihkan kembali hubungan persaudaraan antara
kedua-dua pihak. Atas dasar itulah Islam memberikan kelonggaran
untuk setiap pihak mengambil masa untuk menjernihkan hubungan
dalam masa tiga hari. Namun untuk terus membenci dan bermasam
muka lebih daripada tiga hari, ini adalah tindakan yang tidak diredhai
oleh Allah dan RasulNya'®.

5. Islam amat menggalakkan perdamaian dan kemaafan. Rasulullah #
sendiri amat menganjurkan kepada dua orang teman yang berselisih
faham agar salah seorang cepat-cepat memulakan salam agar
kekeruhan antara mereka berdua akan terlerai. Malah orang yang
memulakan salam tersebutlah merupakan orang yang paling baik
antara dua orang yang bergaduh tersebut dan yang paling disukai
oleh Allah dan RasuINyaBO.

6. Tidak dinafikan, kadang-kadang hati kecil kita tidak boleh
menyayangi dan menerima seseorang. Kita tidak mampu untuk
mesra dan menyukai orang tersebut. Ini kerana pada hakikatnya,
perasaan 'sayang' dan ‘benci' adalah datang daripada Allah yang
dicampakkan ke dalam hati manusia. Atas sebab itulah kadang-
kadang seseorang yang baru bertemu dengan seorang yang lain,
hatinya terus menyukai dan ingin mesra dengan orang tersebut.

" Beginilah yang dihuraikan oleh guru kami, Fadilat al-Shaykh Prof. Dr. Sa‘d
Sa‘'d Jawish -Hafizahullah- semasa kami mempelgjari hadith-hadith Sahih al-
Bukhari daripada beliau di rumah Perak, Madinat Nasr, al-Qahirah.

8 Hadith yang menggalakkan perdamaian tersebut diriwayatkan oleh al-Imam
al-Bukhari sendiri yang berbunyi:
I ol 338 86T g O ) g U)) + 06 8 Il U o (e pualll ol o e
(IS T el Gy e oy e [ b . ol

yang bermaksud:

Daripada Abiz Ayy:ib al-Ansari sesungguhnya Rasulullah $8 bersabda:

"Tidak halal bagi seorang lelaki (termasuk wanita) untuk dia
meninggalkan temannya melebihi tiga hari; apabila mereka berdua
bertemu, yang ini akan berpaling dan yang inipun berpaling. Orang yang
terbaik antara mereka berdua adalah orang yang mula-mula memberikan
salam".

Kadang-kadang baru sahaja bertemu sudah menyebabkan hatinya
merasa tidak suka kepada orang tersebut tanpa ada sebarang
sebab. Ini adalah bukti bahawa perasaan sayang dan benci adalah
milik dan pemberian daripada Allah Taala. Walaupun 'sayang’ dan
'benci' itu datang daripada Allah Taala, namun Islam melarang sama
sekali seseorang itu daripada melakukan perbuatan yang
menunjukkan bahawa dia membenci orang tersebut. Seseorang
muslim dilarang sama sekali daripada melakukan perbuatan yang
boleh mengakibatkan kemarahan seseorang. Walaupun kita tidak
menyukai seseorang, namun dia tetap seorang manusia yang berhak
untuk mendapat haknya sebagai seorang manusia apatah lagi
sekiranya dia seorang muslim. Dia diharamkan daripada dizalimi,
disakiti, dicaci dan ditindas.

Allah tidak akan mempertanggungjawabkan rasa benci seseorang
yang wujud di dalam hati kecilnya. Namun apabila dia melakukan
perbuatan yang menunjukkan bahawa dia membenci orang tersebut
tanpa ada sebarang sebab yang dibenarkan oleh Allah dan
RasulNya, maka dia telah melakukan dosa kerana tindakannya yang
menyakiti perasaan orang tersebut®.

7. Walaupun hadith keenam ini meminta agar kita menyayangi sesama
manusia dengan melakukan perbuatan-perbuatan yang baik
terhadap seseorang, namun ini tidaklah bermakna bahawa kita tidak
boleh membenci seseorang kerana Allah Taala. Apabila ada
seseorang muslim yang melakukan perbuatan yang diharamkan oleh
Allah, kita wajib untuk membenci perbuatan orang tersebut. Kita
membencinya hanyalah kerana perbuatannya yang melanggar hak-
hak Allah Taala. Namun pada hakikatnya kebencian tersebut
hanyalah kerana kasih sayang kita kepadanya demi untuk
menyelamatkannya daripada dimurkai dan diazab oleh Allah Taala
kelak. Seseorang muslim wajib untuk menegur temannya yang
tersasar dan merasa benci serta tidak redha atas tindakan temannya
yang melakukan maksiat tersebut. Sekiranya kita tidak menegur
teman yang melakukan maksiat, ini bermakna kita tidak
menyayanginya dan kita rela untuk melihatnya dihumban ke dalam
api neraka Allah yang Maha Dahsyat.

8 Beginilah yang dihuraikan oleh guru kami, Fadilat a-Shaykh Prof. Dr. Sa‘d
Sa‘'d Jawish -Hafizahullah- semasa kami mempelgjari hadith-hadith Sahih al-
Bukhari daripada beliau di rumah Perak, Madinat Nagr, al-Qahirah.

Terjemahan Hadith

Daripada [Sayyidina] Anas [Radiyallahu ‘Anhu] beliau berkata: Rasulullah
# persabda:

"Tidak akan [sempurna] keimanan seseorangpun daripada kalangan
kamu sehinggalah daku menjadi orang yang paling dikasihinya lebih
daripada kasihnya terhadap ayahnya, anaknya dan manusia seluruhnya".

Biodata Perawi:

Biodata Sayyidina Anas bin Malik telahpun dijelaskan dalam hadith yang
keenam.

Keterangan Hadith:

Hadith ini menerangkan bahawa seorang mukmin sejati yang memiliki
iman yang sempurna akan mencintai Rasulullah # dengan cinta dan
kasih sayang yang tiada tolok bandingnya. Selagi mana seseorang
muslim itu masih menjadikan makhluk Allah yang lain seperti kedua
orang tuanya, anaknya, isterinya, teman-temannya dan manusia
seluruhnya sebagai orang yang lebih disayangi dan lebih dicintai melebihi
kecintaannya terhadap Nabi Muhammad #, maka keimanannya kepada

® Dalam riwayat yang lain berbunyi: (( & J—3)) . Silalihat Sahih al-Imam al-
Bukhari 1/10 cetakan al-Sha‘b (1378 H).

Allah bukanlah keimanan yang sempurna bahkan hanyalah keimanan
yang rapuh dan cacat.

Pengajaran Hadith:

1. Kecintaan seseorang itu kepada Rasulullah #; sama ada dengan
kecintaan yang paling maksimum ataupun ada makhluk Allah yang
lain yang lebih dicintainya berbanding dengan kecintaannya terhadap
Rasulullah $#&: adalah bergantung kepada sejauh mana kenalnya
individu tersebut terhadap bakti dan pengorbanan semulia-mulia
makhluk Allah Taala, Sayyidina Muhammad bin ‘Abdullah #. Ini
kerana cinta dan kasih sayang adalah hasil kekaguman seseorang
terhadap pengorbanan seseorang individu yang lain.

Bagi seseorang yang buta sejarah dan perjalanan hidup Rasulullah
# dia tidak akan dapat mengecapi sebak dan air mata kasih
daripada seorang manusia terhadap Nabinya % Dia akan
merasakan bahawa kewujudan Rasulullah # tidaklah yang paling

bermakna dalam hidupnya. Baginya, kedua orang tuanya, anaknya
dan manusia-manusia lain yang berjasa kepadanya akan dijadikan

tempat tumpah kasihnya. Adapun Rasulullah %, dia seakan-akan
tidak merasai bakti dan pengorbanan Rasulullah # terhadapnya.

Namun bagi individu yang menelusuri kisah dan pengorbanan
Rasulullah #, menjiwai kecintaan baginda yang terlalu tinggi
terhadap umat baginda dan kesusahan serta keperitan yang dialami
oleh Rasulullah #§ dalam memperkenalkan tauhid dan keesaan Allah
kepada manusia, pasti hati kecil si muslim ini akan tersentuh dan pilu
mengenangkan perjuangan tanpa noktah yang telah dimainkan oleh
Rasulullah # semata-mata kerana baginda mengharapkan cinta
abadi daripada Allah dan kecintaan baginda kepada umatnya.
Hatinya akan mengagumi dan berterima kasih kepada Rasulullah %
atas pengorbanan insan teragung ini buatnya. Baginya, Rasulullah %
sahajalah manusia yang paling dicintainya dan disayanginya
melebihi kecintaannya terhadap ibu, ayah, anak dan manusia
seluruhnya.

2. Cinta kepada Rasulullah #& bukan sekadar ucapan bibir dan linangan

air mata kerinduan terhadap insan teragung dan termulia ini.
Kecintaan kepada Rasulullah # tidak akan sempurna selagi mana

orang yang mencintai tidak berkorban dengan segala apa yang ada
demi kerana kekasihnya. Adat orang bercinta adalah si perindu akan
membuat apa sahaja bahkan meninggalkan segala kemahuan
peribadinya asalkan orang yang disayangi dan dirindui akan turut
menyayanginya. Kalaulah perasaan 'sedia berkorban apa sahaja’ itu
akan wujud hanya kerana mendamba kasih dan cinta manusia biasa,
maka semestinyalah bagi orang yang menyayangi Nabi termulia
Sayyidini Muhammad akan mengorbankan seluruh ruang dan
peluang yang dimilikinya bahkan nyawanya demi kerana cinta dan

kasih kepada Rasulullah #.

Oleh itu, bukti kasih abadi yang tiada tolok bandingnya terhadap
Rasulullah # akan membuahkan rasa bertanggungjawab dalam jiwa
dan hati seseorang individu mukmin untuk terus mempertahankan
Islam dan perjuangan menobatkan Islam sebagai raja dan pemutus
segala dasar. Dia akan sanggup untuk hidup susah, dikeji oleh
manusia, dipukul, disakiti malah sehingga dibunuh syahid semata-
mata kerana ingin menobatkan Islam dan mempertahankan hukum
dan peraturan Syarak. Dia juga akan menjadikan kehidupan
hariannya adalah bertepatan dengan ketetapan dan arahan Islam
kerana dia sangat menyedari bahawa ketidakpatuhannya terhadap
arahan Allah dan RasulNya akan menyebabkan cintanya terhadap

Rasulullah # akan ditolak dan akan menjadi sia-sia®.

Para pembaca boleh menilai adakah cinta kita kepada Rasulullah %
adalah cinta yang hakiki yang kita lunaskan dengan cara menurut
kehendak Allah dan menidakkan runtunan hawa nafsu; atau kita
sebenarnya tidak pernah mengasihi Rasulullah #; dan ucapan serta
pengakuan cinta kita terhadap baginda Rasulullah # hanyalah satu
retorik kepalsuan cinta terhadap baginda %.

3. Mengapa kita sepatutnya menjadikan kecintaan kita kepada baginda

Rasulullah #& adalah kecintaan yang mengalahkan dan mengatasi
cinta kita terhadap manusia lain seluruhnya? Sekiranya kita
mempunyai hati yang bersih, soalan di atas adalah terlalu mudah
untuk dicari jawapannya. Semestinya, kasih yang terbit daripada jiwa
seseorang adalah kesan daripada budi yang ditaburkan oleh orang
yang dikasihi kepada orang yang mengasihi.

8 Lihat Fath al-Bari 1/76.

Maka Rasulullah # telahpun berbakti kepada manusia dengan satu
bakti yang paling agung yang tidak mampu dilakukan oleh mana-
mana manusia. Baginda % telah berbakti kepada kita dengan
menjelaskan kepada kita erti keesaan Allah. Dengan iman terhadap
keesaan Allah dan perutusan Sayyidina Muhammad # sebagai
penutup para rasul, seseorang itu akan keluar daripada kegelapan
syirik kepada cahaya taudid. Maka Rasulullah # telahpun
menyelamatkan nyawa kita selama-lamanya dari dunia hingga
akhirat.

Atas dasar inilah Rasulullah #§ adalah manusia yang paling berbakti
dan paling berjasa kepada manusia seluruhnya yang Qaling wajar
untuk disayangi dan dicintai melebihi manusia seluruhnya®.

4. Beberapa contoh kasih sayang dan kecintaan para sahabat
Rasulullah % terhadap baginda Nabi #&:

e Sayyidina ‘Aliyy bin Abi Talib paling suka untuk dipanggil dengan
nama Abt al-Turab yang bermaksud 'Bapa Tanah' hanya semata-
mata Rasulullah #§ pernah memanggilnya dengan panggilan
tersebut. Ini kerana beliau pernah tidur di dalam masjid Nabi %
yang ketika itu masih berlantaikan tanah. Apabila Rasulullah
masuk ke dalam masijid, baginda mendapati tubuh Sayyidina ‘Aliyy
telah dipenuhi dengan debu tanah yang ditiupkan oleh angin
lantas Rasulullah # menyapu debu-debu tanah yang menyelimuti
tubuh Sayyidina “Aliyy bin Abi Talib dan memanggil Sayyidina
‘Aliyy dengan berkata:

yang bermaksud:

Bangkitlah wahai bapa tanah. Bangkitlah wahai bapa tanah®.

e Sayyidina ‘Umar bin al-Khattab ketika hari kewafatan Rasulullah #&
tidak dapat mengawal perasaannya apabila mendengar khabar

8 Lihat Fath al-Bari 1/76-77.
8 Sahih al-lmam al-Bukhari 8/77-78 Bab a-Qa’ilah Ba‘d al-Jumu‘ah.

bahawa Rasulullah # telahpun menemui Allah Taala selama-
lamanya. Sayyidina ‘Umar bin al-Khattab ketika itu menyatakan
kepada masyarakat para sahabat bahawasanya Rasulullah #
sebenarnya bukanlah wafat. Baginda % akan kembali semula
menemui para sahabat sebagaimana Nabi Allah Musa ‘Alayh al-
Salam menemui kembali kaumnya selepas baginda bermunajat
dengan Allah Taala di gunung Tir Sayna’. Walau bagaimanapun
apabila Sayyidina Abili Bakr al-Siddig membacakan ayat daripada
Strat ’Ali ‘Imran ayat 144 yang berbunyi:

yang bermaksud:

Tidaklah [Sayyidina] Muhammad itu melainkan hanyalah seorang
Rasul yang telahpun didahului sebelumnya para Rasul [yang lain].
Adakah sekiranya baginda wafat ataupun mati terbunuh, kamu
semua akan berpaling semula di atas tumit-tumit kamu [iaitu
kembali menyekutukan Allah]? Sesiapa yang berpaling di atas
dua tumitnya, dia sama sekali tidak akan memudharatkan Allah
dan Allah akan memberikan balasan baik kepada orang-orang
yang bersyukur.

..ayat yang dibacakan ini menyebabkan Sayyidina ‘Umar
tersentak sehingga kaki Sayyidina ‘Umar tidak mampu
menanggung jasad beliau lalu Sayyidina ‘Umar jatuh tersungkur
dan menangis teresak-esak kerana menyedari bahawa Rasulullah
# telahpun pergi menemui Allah buat selama-lamanya. Kecintaan
Sayyidina ‘Umar kepada Rasulullah yang terlalu mendalam
menyebabkan beliau tidak dapat menerima kenyataan bahawa

Rasulullah # yang dikasihinya telanpun wafat dan meninggalkan
mereka semua.

e Sayyidina Bilal bin Rabah pada zaman Sayyidina ‘Umar tinggal di
Sham. Pada satu malam, beliau bermimpi bertemu dengan

Rasulullah #%. Dalam mimpi tersebut, Rasulullah # bersabda
kepada beliau:

yang bermaksud:

Mengapakah kekerasan hati ini wahai Bilal?! Adakah belum
tibanya lagi waktu untuk kamu menziarahiku?

Mimpi ini telah mengejutkan Sayyidina Bilal dari tidurnya. Beliau
sangat sedih dan sangat merindui Rasulullah 4 lalu beliau terus
bergegas menuju ke al-Madinah al-Munawwarah. Apabila beliau
tiba di al-Madinah, beliau menuju ke pusara Rasulullah % lalu
Sayyidina Bilal terisak-isak menangis sambil menggosok-gosokkan
wajah beliau di pusara Rasulullah # lantaran kerinduannya
kepada baginda Nabi Muhammad #.

Sayyidind al-Hasan dan Sayyidina al-Husayn yang mendapati
Sayyidina Bilal ada di pusara Rasulullah # terus bertemu dengan
beliau. Sayyidina Bilal terus memeluk kedua-dua cucu kesayangan
Rasulullah % ini dan mencium mereka berdua dengan penuh
kasih sayang. Kedua-dua cucu Rasulullah # ini menyatakan
bahawa mereka terlalu merindui azan Sayyidina Bilal yang pernah
dilaungkan semasa hayat Rasulullah #.

Atas permintaan cucunda Rasulullah %, Sayyidina Bilalpun
bersetuju untuk melaungkan azan di bahagian atas masjid (atau
dalam bahasa Arab disebut sebagai al-Sath) yang merupakan
tempat beliau melaungkan azan ketika Rasulullah #& belum wafat.
Berita bahawa Sayyidina Bilal akan melaungkan azan
menyebabkan penduduk al-Madinah yang terdiri dari kalangan
para sahabat Rasulullah # dan keluarga-keluarga mereka terus
keluar dari rumah-rumah mereka dan berhimpun untuk mendengar
suara Sayyidina Bilal melaungkan azan.

Azan yang dilaungkan oleh beliau menyebabkan penduduk al-
Madinah al-Munawwarah menangis terisak-isak dan menijerit
kesedihan khususnya ketika Sayyidina Bilal mengalunkan:

Ini tidak lain dan tidak bukan kerana mereka terkenangkan
nostalgia silam mereka dan detik-detik manis mereka bersama
Rasulullah # sehingga dikatakan bahawa Sayyidina Bilal sendiri
tidak mampu untuk menyudahkan azan beliau lantaran
tangisannya dan kepiluannya yang terlalu membungkam jiwanya
ketika itu. Para sejarawan menyatakan bahawa hari tersebut
adalah hari yang paling banyak bilangan orang-orang yang
menangis di al-Madinah al-Munawwarah selepas kewafatan
Rasulullah # sehingga mereka menyatakan bahawa suasana
tangisan, kepiluan dan kesedihan penduduk al-Madinah ketika itu
adalah seperti kesedihan yang mereka alami semasa hari
kewafatan Rasulullah $%.

Setelah kita melihat sejarah percintaan para sahabat Rasulullah #
yang begitu agung, maka persoalan seterusnya yang mesti untuk kita
soal diri kita sendiri adalah:

1. "Adakah kita benar-benar mengenali sejarah dan kehidupan
Rasulullah # yang telah menabur bakti yang lebih besar
berbanding dengan bakti bonda kita yang telah bersabung nyawa
untuk melahirkan kita?"

2. "Adakah kita pernah menangis kerana terkenangkan Rasulullah

# lantaran kerinduan kita yang terlalu suci kepada manusia
teragung ini?"

3. "Adakah maksiat dan kejahatan yang kita pamirkan di hadapan
Allah tidak langsung mengundang rasa malu dan resah, takut-
takut kita akan dibenci dan dimurkai oleh Allah dan RasulNya"?

4. "Adakah kita benar-benar menyayangi Rasulullah # melebihi
kasih sayang kita terhadap makhluk Allah yang lain dengan
melaksanakan sikap sebagai orang yang mendamba cinta Rasul

%2

8 |ihat Siyar a‘lam al-nubala’1/358, Tarikh a-Islam 17/67, *I‘anah al-talibin
1/230,

Terjemahan Hadith

Daripada [Sayyidina] Anas daripada Nabi # bersabda:

"Ada tiga perkara yang mana sekiranya tiga perkara ini ada pada
seseorang, orang tersebut akan menemui kemanisan iman. [Tiga perkara
tersebut adalah]:

e Apabila Allah dan RasulNya adalah lebih dicintainya melebihi
daripada perkara-perkara lain yang selain daripada keduanya,

e Apabila dia menyayangi seseorang, dia tidak menyayanginya
melainkan hanya kerana Allah,

e Apabila dia benci untuk kembali kepada kekufuran sebagaimana dia
benci untuk dicampakkan ke dalam neraka".

8 Dalam riwayat yang lain berbunyi:
(& “‘w)w‘f))

Dalam riwayat yang lain pula berbunyi:
(26 i 1 2 )

Silalihat Sahih al-Imam al-Bukhari 1/10 cetakan al-Sha‘b (1378 H).

Biodata Perawi:

Biodata Sayyidina Anas bin Malik telahpun dinyatakan dalam hadith yang
keenam.

Keterangan Hadith:

Rasulullah # di dalam hadith kelapan ini menerangkan kepada kita
bahawa seseorang mukmin itu pasti akan merasai kemanisan dan
kelazatan iman serta kelazatan dalam melakukan perintah Allah dan
menjauhi laranganNya apabila dia memiliki tiga sifat ini:

1. Dia menyayangi dan mencintai Allah Taala dan Rasulullah # dengan
satu cinta yang paling agung sehingga cintanya kepada Allah Taala
dan Rasulullah # melebihi cintanya kepada makhluk Allah Taala
yang lain.

2. Dia menyayangi saudara dan sahabatnya bukan kerana kepentingan
peribadi, akan tetapi kasih terhadap sahabatnya tersebut hanyalah
semata-mata kerana Allah Taala.

3. Dia benci untuk kembali kepada kekufuran dan maksiat seperti mana

dia benci untuk dicampakkan ke dalam api neraka Allah Taala di
akhirat kelak.

Pengajaran Hadith:

1. Maksud 'cinta' di dalam hadith ini bukanlah cinta yang terbit dari
hawa nafsu atau tabiat seseorang. 'Cinta’ yang dimaksudkan di sini
adalah kemahuan dan pilihan yang terbit dari kefahaman dan akal
yang berfikir dengan baik dan waras.

Sebagai contoh kepada cinta yang lahir dari pemikiran yang waras
dan hati yang bersih adalah: kegembiraan dan cinta seseorang yang
ditimpa  penyakit untuk mengambil ubat yang boleh
menyembuhkannya sekalipun hawa nafsu dan tabiatnya tidak suka
untuk mengambil ubat tersebut. Walau bagaimanapun, akal
warasnya akan mendorongnya untuk mencintai ubat tersebut kerana
ia akan membawa kepada penyembuhan dengan izin Allah.

Sekiranya seseorang itu melihat dengan akal warasnya, dia akan
mendapati bahawa segala arahan dan larangan yang dikeluarkan
oleh Allah adalah untuk kebaikannya di dunia dan untuk
keselamatannya daripada diazab di akhirat kelak. Akalnya akan
mendorongnya untuk mengatakan bahawa dia semestinya mengikuti
kehendak Allah agar dia selamat di dunia dan akhirat.

Akhirnya insan ini akan menjunjung segala perintah Allah dan
meninggalkan segala laranganNya dengan penuh kegembiraan.
Hawa nafsunya yang pada asalnya tidak mahu untuk mengikut
kehendak Allah akan kalah dan akhirnya akan menurut segala
kehendak Allah kerana insan ini sudah mencintai kehendak Allah dan
dia sudah merasai kelazatan dan kenikmatan dalam melaksanakan
arahan Allah sebagaimana seorang yang ditimpa penyakit merasa
lazat dan tenang apabila ubat yang pabhit tersebut dapat dimakannya
dengan baik. Kemanisan dan kelazatan dalam melakukan ibadah ini
adalah disebabkan cinta dan terima kasihnya kepada Allah yang
akan memberikannya keselamatan dan kebahagiaan di dunia dan di
akhirat.

Insan bertuah ini juga pasti akan mencintai Nabi Muhammad %
kerana dengan bagindalah, Islam akhirnya sampai kepadanya.
Bagindalah % yang telah menjelaskan kehendak Allah melalui
hadith-hadith baginda #.

Maka atas dasar kesedaran bahawa arahan dan larangan Allah akan
menyebabkan kebahagiaan buatnya di dunia dan akhirat; dan
Rasulullah # telahpun menyempurnakan tugasan baginda dalam
menjelaskan hakikat tauhid dan hukum-hakam Allah, pasti manusia
yang punya akal yang waras akan menyayangi Allah dan Rasulullah
#% kerana Allah dan RasulNya telahpun membawanya dan
menuntunnya ke arah kebahagiaan abadi di dunia dan di syurga
kelak.

Apabila dia menyayangi seseorang, kasih dan cintanya hanyalah
kerana Allah dan RasulNya #. Dia tidak bercinta dan kasihkan
seseorang atas dasar kepentingan diri, harta, emosi dan sebagainya
bahkan kasih dan sayangnya hanyalah kerana dia ingin melihat
temannya akan beroleh kebahagiaan di dunia hingga akhirat.

Pastinya dia akan membenci sebarang tindakan yang dilakukannya
yang boleh membawanya ke arah kemurkaan Allah Taala kerana
akal warasnya akan menyatakan bahawa tindakannya akan

menjerumuskannya ke arah kebinasaan hidup di dunia dan akhirat
sehingga akhirnya dia akan benci kepada maksiat secara total. Bagi
insan ini, ancaman neraka yang Allah nyatakan apabila arahanNya
dilanggari adalah seakan-akan neraka yang wujud di hadapan
matanya sehingga dia sama sekali tidak akan sanggup untuk
melakukan dosa dan mencari murka Allah Taala®.

Apabila cinta datang daripada pemikiran dan akal yang rasional,
maka cinta tersebut adalah satu cinta yang akan membawa kepada
kesejahteraan. Namun sekiranya cinta yang wujud hanyalah atas
dasar hawa nafsu dan emosi semata-mata, cinta yang lahir tersebut
hanyalah akan merosakkan sang pencinta.

2. Hadith ini menunjukkan bahawa setiap muslim perlu mengamalkan
konsep 'Mengisi jiwa dengan akhlak mulia dan mencabut perkara keji
daripada jiwa dan rohani' (al-Tahallt Bi al-Fada’il Wa al-Takhalli ‘An
al-Radza’il)®.

Seseorang muslim itu tidak akan mampu menjadi hamba Allah yang
sempurna dan selamat daripada kemurkaan dan neraka Allah Taala
melainkan apabila dia mengosongkan jiwa dan sanubarinya daripada
perkara-perkara keji dan mungkar yang akan menjerumuskannya ke
dalam kebinasaan di dunia dan akhirat. Selain daripada dia
menyahkan kemungkaran, noda dan dosa dalam jiwanya, dia juga
mesti menghiasi peribadinya dengan perbuatan-perbuatan yang baik
serta ibadah kepada Allah yang akan mendekatkan dan
mengakrabkan hubungan antara dia dan penciptanya.

Konsep 'Mengisi jiwa dengan akhlak mulia dan mencabut perkara
keji daripada jiwa dan rohani' ini diambil terus daripada hadith
kelapan ini.

Kalam Rasulullah yang berbunyi:

- 2

(e tor ) o 45005 0 045 1))

yang bermaksud:

8 |ihat Fath al-Bari 1/78.
8 | ihat Fath al-Bari 1/78.

Apabila Allah dan RasulNya adalah lebih dicintainya melebihi
daripada perkara-perkara lain yang selain daripada keduanya;

..adalah satu isyarat bahawa dia mesti melakukan arahan yang
diminta oleh Allah dan RasulNya. Ini kerana cinta kepada Allah dan
Rasulullah % akan mendorongnya untuk melakukan semua perintah
berupa ibadat dan akhlak mulia yang datang daripada Allah dan Nabi

Muhammad 3.

Adapun kalam Rasulullah # yang berbunyi:

yang bermaksud:

Apabila dia benci untuk kembali kepada kekufuran
sebagaimana dia benci untuk dicampakkan ke dalam neraka,

..kalam ini menunjukkan bahawa seseorang muslim itu akan
menjauhkan semua maksiat dan larangan Allah dan RasulNya . Ini
tidak lain dan tidak bukan kerana: ketakutan dan kebenciannya untuk
dicampakkan ke dalam api neraka Allah yang marak dan ganas di
akhirat kelak akan menyebabkan hatinya kecut untuk melakukan
maksiat seperti zina, gay, lesbian, minum arak, bercumbu-cumbu
dengan wanita yang bukan isterinya dan seribu satu kemungkaran
yang lain.

Walaupun nafsunya meronta-ronta agar dia melempiaskan nafsunya
dengan perkara-perkara mungkar, namun ketakutannya untuk
dipersoalkan di hadapan Allah Rabb al-Jalil di mahkamahNya kelak
dan nyalaan neraka tuhan yang Maha Azab akan cepat menariknya
darlpada terus tersungkur menuruti hawa nafsu yang tidak takutkan
Allah®

% Rasulullah # pernah bersabda dalam satu hadith yang berbunyi:
S Vs ¢ 5 38 Bk G B0 B Y5 5 ) (G5 L 0 R V)

(G5 B W o o
yang bermaksud:

3. Islam menerusi hadith kelapan ini mengajar para mukmin agar
menyayangi manusia seluruhnya hanya semata-mata kerana Allah.
Islam adalah agama persahabatan. Persahabatan yang dibina di
atas dasar 'sayang kerana Allah dan benci kerana Allah' akan
menatijahkan satu keakraban yang suci dan sunyi daripada
kepentingan peribadi.

Seseorang individu yang menyayangi sahabatnya kerana Allah akan
senantiasa memastikan sahabatnya berada dalam ketaatan dan
mematuhi perintah Allah. Dia akan merasa gembira apabila melihat
temannya melakukan suruhan Allah. Dia akan terus memberikan
sokongan dan galakan agar temannya terus dalam ketaatan Allah.

Sekiranya dia mendapati temannya melakukan kemungkaran,
hatinya pasti merasa sedih dan pilu mengenangkan sahabatnya yang
semakin hari semakin jauh daripada landasan Islam. Dia akan
sentiasa memikirkan jalan yang terbaik agar sahabatnya kembali ke
pangkal jalan. Nasihat yang berterusan dan doa agar Allah
mengembalikan sahabatnya ke jalan yang diredhaiNya adalah
pakaian dan kehidupan hariannya.

Sekalipun nasihatnya terhadap temannya yang melakukan dosa
sering dipandang enteng oleh si teman yang tersasar malah mungkin
si teman akan mencemuh dan membencinya disebabkan tidak tahan
mendengar nasihat yang dianggap sebagai leteran yang

Tidak akan berzina seseorang yang berzina itu ketika dia berzina; dalam
keadaan dia seorang mukmin.

Tidak akan mencuri seseorang yang mencuri itu ketika dia mencuri;
dalam keadaan dia seorang mukmin.

Dan tidak akan minum arak seseorang yang minum arak ketika dia minum
arak; dalam keadaan dia seorang mukmin.

Hadith ini diriwayatkan oleh al-Imam al-Bukhari dan al-lmam Muslim.
Hadith ini menunjukkan bahawa iman yang kental kepada Allah Taala dan
keyakinan yang utuh terhadap janji dan ancaman Allah di akhirat kelak akan

melunturkan keinginan untuk melakukan maksiat dan perbuatan-perbuatan
terkutuk yang mengundang kebencian dan kemurkaan Allah Taala.

mengganggu aktiviti maksiatnya, namun insan mulia ini akan terus-
menerus menghadiahkan kuntuman nasihat tanpa putus-putus
kepada sang teman yang menjadi pendosa.

Sikap tidak jemu-jemu untuk terus berusaha menarik kembali
temannya ke jalan yang benar ini tidak lain dan tidak bukan hanyalah
kerana dia menyayangi temannya kerana Allah. Dia pastinya tidak
akan tergamak untuk melihat temannya akan melolong kesakitan
akibat diazab dan dibakar teruk oleh Allah Taala kelak.

Baginya biarlah temannya yang tersasar tersebut membencinya
disebabkan nasihat yang diberikan. Namun dia akan tetap berusaha
agar temannya kembali tunduk, menyembah dan mengalirkan air
mata taubat di hadapan Allah Taala seterusnya selamat di dunia fana
ini dan di akhirat yang kekal abadi.

°! Di dalam nuskhah Sahih al-lmam al-Bukhari 1/11 cetakan al-Sha‘b (1378 H),
huruf al-Ba’ dalam kalimah (( as )) adalah berbaris depan (dammah). Namun
jika dirujuk kepada nuskhah Sah1h al-lmam a-Bukhari yang lain dan kamus
bahasa Arab, baris al-Ba’ dalam kalimah (( ia—s )) adalah baris atas (fathah).
Wallahu a‘lam. Sila lihat Lisan al-‘Arab m/s 2—965./

% Dalam riwayat yang lain berbunyi: (( &'#5 Y3 )) . Silalihat Sahih al-Imam al-
Bukhari 1/11 cetakan al-Sha‘b (1378 H).

% Dalam riwayat yang lain berbunyi: (( —3)) . Sila lihat Sahih al-Imam al-
Bukhari 1/11 cetakan al-Sha‘b (1378 H).

% Dalam riwayat yang lain berbunyi: (( u-\—zJ‘ . iy . §)) iaitu tanpa ada
kalimah ((+— )) selepas (35— )). Sila lihat Sahih a-Imam al-Bukhari 1/11
cetakan al-Sha‘b (1378 H).

Terjemahan Hadith

Daripada [Sayyidina] ‘Ubadah bin al-Samit Radiyallihu ‘Anhu -Beliau
merupakan salah seorang tentera Islam dalam peperangan Badr. Beliau
[juga] merupakan salah seorang nagib pada malam al-‘Agabah- bahawa
Rasulullah # bersabda -dan di sekeliling baginda ketika itu ada beberapa
orang96 sahabat baginda-:

"Berbaiahlah (berjaniji setialah) denganku bahawa:

e Kamu semua tidak akan mensyirikkan Allah dengan sesuatu apapun,
e Kamu semua tidak akan mencuri,

e Kamu semua tidak akan berzina,

e Kamu semua tidak akan membunuh anak-anak kamu,

e Kamu semua tidak akan mendatangkan penipuan yang akan
memperdaya orang yang mendengarnya; yang mana kamu semua
akan berdusta dengan penipuan itu antara tangan-tangan kamu dan
kaki-kaki kamu®’,

% Dalam riwayat yang lain berbunyi: (( wmt ¢4s)) . Silalihat Sahth a-1mam al-
Bukhari 1/11 cetakan al-Sha‘b (1378 H).

% Kalimah yang digunakan oleh perawi adalah ‘Isabah. Di dalam bahasa Arab,
‘Isabah bermaksud sekelompok manusia yang mana bilangan mereka adalah
antara 10 orang hingga 40 orang. Silalihat Fath al-Bari 1/82.

% Para ‘ulama’ berbeza pandangan di dalam menafsirkan maksud "...antara
tangan-tangan kamu dan kaki-kaki kamu". Berikut adalah beberapa penafsiran
para ‘ulama’ terhadap maksud petikan tersebut. (Sila lihat kitab Fath al-Bari
1/82-83):

e Kamu semua tidak akan ingkar dalam perkara-perkara kebaikan.

Sesiapa di kalangan kamu yang menunaikan [perjanjian-perjanjian
tersebut], maka pahalanya adalah di atas tanggungjawab Allah.

Barangsiapa yang ditimpa sesuatu daripada larangan-larangan tersebut
lantas dia dihukum di dunia, maka hukuman itu adalah kaffarah bagi
individu tersebut.

Barangsiapa yang ditimpa sesuatu daripada larangan-larangan tersebut
kemudian Allah menutupinya [daripada diketahui oleh manusia], maka
urusannya adalah kembali kepada Allah. Sekiranya Allah mahu, Allah
akan ampunkan dosa orang tersebut. Sekiranya Allah mahu, Allah akan
menghukumnya".

Maka kamipun berjanji setia dengan Rasulullah # atas tanggungjawab-
tanggungjawab tersebut.

Biodata Perawi:

Sayyidina ‘Ubadah bin al-Samit bin Qays bin Asram yang turut dikenali
dengan panggilan Abi al-Walid adalah salah seorang sahabat Rasulullah
# dari kalangan al-Ansar dari golongan al-Khazraj. Beliau merupakan

1. Rasulullah # melarang umatnya daripada melakukan sebarang penipuan.
Walaupun penipuan ini melibatkan ucapan, namun Rasulullah sengaja
menyertakan kalimah ‘tangan’ dan ‘'kaki' sebagal satu isyarat bahawa
kebanyakan perbuatan manusia adal ah berpunca daripada tangan dan kaki.

2. Yang dimaksudkan oleh Rasulullah # dengan 'antara tangan-tangan kamu
dan kaki-kaki kamu' adalah anggota yang berada di tengah-tengah antara
tangan dan kaki iaitu 'hati'. Ini kerana hatilah yang merupakan punca yang
telah menyebabkan lidah melafazkan kata-kata dan tuduhan-tuduhan palsu.

3. Maksud 'tangan-tangan kamu' adalah 'masa sekarang’' manakala maksud
'kaki-kaki kamu' adalah 'masa hadapan’. Ini bermakna Rasulullah ingin
melarang umatnya daripada membuat sebarang penipuan dan pendustaan
sama ada pendustaan tersebut dilakukan pada masa sekarang ataupun pada
masa hadapan.

salah seorang nugaba’ pada malam al-‘Agqabah yang pertama. lbnu
Ishaq telah menyatakan bahawa Sayyidina ‘Ubadah bin al-Samit telah
menyertai semua peperangan yang disertai oleh Rasulullah $. Sayyidina
‘Ubadah bin al-Samit adalah merupakan seorang yang bertubuh tinggi
dan berwajah tampan%.

Pernah berlaku satu peristiwa yang menunjukkan bahawa Sayyidina
‘Ubadah bin al-Samit sangat setia pada janjinya kepada Rasulullah %
yang dimetrai pada malam al-‘Agabah. Pada satu hari, Sayyidina
‘Ubadah bin al-Samit bersama-sama dengan Sayyidina Mu‘awiyah bin
Abii Sufyan. Kemudian seorang khatib menyampaikan khutbah sambil
memuji-muji Sayyidina Mu‘awiyah bin Abu Sufyan. Lantas Sayyidina
‘Ubadah bin al-Samit terus menggenggam tanah dan memasukkannya ke
dalam mulut orang yang sedang berkhutbah tersebut.

Tindakan Sayyidina ‘Ubadah bin al-Samit telah menyebabkan kemarahan
Sayyidina Mu‘awiyah. Lantas Sayyidind ‘Ubadah bin al-Samit menyatakan
kepada Sayyidina Mu‘awiyah bahawa beliau telah berjanji dengan
Rasulullah # pada malam al-‘Agabah agar taat dan patuh kepada
Rasulullah # dalam apa keadaan sekalipun, dan akan membantu

kebenaran di mana sahaja beliau berada dengan tidak akan takut sama
sekali kepada sebarang celaan daripada manusia. Beliau menyatakan

kepada Sayyidina Mu‘awiyah bin AblG Sufyan bahawa Rasulullah %
bersabda:

(A1 a3 b Lol 0515151 ))

.-

yang bermaksud:

Apabila kamu melihat orang-orang yan% memuji-muji  maka
sumbatlah mulut-mulut mereka dengan tanah 9 100

% Al-Kashif 1/533 dan Siyar A’lam al-Nubala’ 2/5.

% Hadith ini diriwayatkan dalam Musnad al-lmam Ahmad bin Hanbal 2/94, al-
Mu‘jam al-kabir 20/243 dan kitab-kitab hadith yang lain.

10| ihat Siyar A’lam al-Nubala’ 2/7.

Muhammad bin Ka‘b al-Qurazi menyatakan bahawa Sayyidina ‘Ubadah
bin al-Samit adalah merupakan salah seorang daripada 5 orang sahabat
Rasulullah # dari golongan al-Ansar yang berperanan dalam
mengumpulkan al-Qur’an pada zaman Rasulullah #'°*. Beliau meninggal
dunia pada tahun 34 Hijrah ketika berumur 72 tahun'®® dan dikebumikan
di Bayt al-Magqdis'®®

Keterangan Hadith:

Hadith ini adalah ucapan Rasulullah #& yang akhirnya membawa kepada
satu persepakatan yang dimetrai dalam satu pertemuan bersejarah
antara Rasulullah # dengan beberapa para pemuka Yathrib (nama lama
bagi al-Madinah al-Munawwarah) dari golongan al-Aws dan al-Khazraj'***
dalam satu pertemuan di satu tempat yang bernama al-‘Agabah.

101 Empat orang yang berbaki adalah Sayyidina Mu‘az, Sayyidina Ubayy,
Sayyidina Abti Ayyib dan Sayyidina Abu al-Darda’. Sila lihat Siyar ‘A’lam al-
Nubala’ 2/6.

102 Al-K ashif 1/533 dan Taqrib al-Tahdzib m/s 484.

1% Silalihat al-Tuhfah al-latifah fi tarikh al-Madinah al-sharifah 2/10.

104 Berikut adalah senarai nama para peserta dalam Perjanjian al-‘Aqgabah
Pertama:

Golongan al-Khazrg:

1. Sayyidina As‘ad bin Zurarah bin ‘Adas

2. Sayyidina ‘Awf bin a-Harith bin Rifa‘ah

3. Sayyidina Mu‘adz bin a-Harith bin Rifa‘ah (Sayyidina ‘Awf dan
Sayyidina Mu‘adz adalah adik beradik)

4. Sayyidina Rafic bin Malik bin al-*Ajlan bin ‘Amr bin ‘Amir

5. Sayyidina Dzakwan bin ‘Abd Qays

6. Sayyidina ‘Ubadah bin al-Samit bin Qays bin Asram bin Fihr

7. Sayyidina Abt ‘Abd a-Rahman iaitu Sayyidina Yazid bin Tha'labah

bin Khazamah bin Asram bin ‘Amr bin‘Amarah
8. Sayyidina al-‘Abbas bin ‘Ubadah bin Nadlah bin Malik bin al-‘Ajlan
9. Sayyidina ‘Ugbah bin ‘Amir bin Nabi bin Zayd bin Hiram
10. Sayyidina Qutbah bin *Amir bin Hadidah bin ‘Amr bin Sawad

Pertemuan bersejarah ini dinamakan dengan Perjanjian al-‘Agabah
Pertama. Seramai 12 orang lelaki'® telah berjanji setia dengan
Rasulullah # untuk berakhlak mulia dan menuruti perintah Rasulullah #.
Selepas daripada Perjanjian al-‘Agabah Pertama ini, Rasulullah # telah
mengutus seorang sahabat baginda di Makkah yang bernama Sayyidina
Mus‘ab bin ‘Umayr untuk pulang bersama-sama dengan 12 orang
sahabat Rasulullah dari Yathrib bagi menjadi guru kepada masyarakat
Yathrib agar mereka dapat mempelajari Islam dan al-Qur’an.

Maka hasil daripada kesungguhan Sayyidina Mus‘ab bin ‘Umayr dan
para sahabat Rasulullah # yang lain dari golongan al-Aws dan al-Khazraj
dalam menyebarkan Islam di Yathrib, akhirnya berlakulah selepas itu
Perjanjian al-‘Agabah Kedua yang akhirnya membawa kepada peristiwa
al-Hijrah lalu tertubuhlah kerajaan Islam yang pertama di Yathrib yang
ditukar namanya kepada al-Madinah al-Munawwarah'®.

Dalam Perjanjian al-‘Agabah Pertama ini, Rasulullah # telah meminta
para sahabat baginda agar berakhlak dengan akhlak-akhlak mulia dan
meninggalkan perbuatan-perbuatan keji yang akan membawa

Golongan al-Aws:
1. Sayyidina Abiu al-Haitham iaitu Sayyidina Malik bin al-Tayhan@al-
Tayyihan
2. Sayyidina ‘Uwaym bin Sa‘idah
Silalihat al-Sirah a-Nabawiyyah oleh Ibn Hisham 2/279-280.
1% gilalihat al-Sirah al-Nabawiyyah oleh Ibn Hisham 2/279.

1% Guru kami di Masjid al-Azhar al-Sharif, Prof. Dr. Yusri Rushdi al-Sayyid al-
Hasani yang mengajar kami Sahih al-Imam al-Bukhari berkata:

AW e o D s
yang bermaksud:

"al-Madinah [yang bermaksud 'Bandar Yang Bercahaya'] adalah bercahaya
disebabkan adanya Rasulullah #".

kemudaratan kepada diri dan masyarakat. Baginda # meminta mereka
agar:

tidak akan mensyirikkan Allah dengan sebarang perkarapun,

tidak akan mencuri,

tidak akan berzina,

tidak akan membunuh anak-anak kecil,

tidak akan melakukan penipuan dan pendustaan

tidak akan mengingkari Rasulullah # secara mutlak dan para
pemimpin yang lain apabila arahan mereka tidak berlawanan
dengan kehendak Allah dan RasulNya.

Hadith ini juga menerangkan bahawa Allah akan memberikan ganjaran
pahala kepada mana-mana individu yang melakukan perkara-pekara di
atas. Namun bagi yang memungkiri janji dengan melanggar ketetapan di
atas, sekiranya mereka dihukum dengan hukum Allah di dunia, mereka
akan terlepas daripada azab Allah yang Maha Pedih di akhirat kelak.
Namun sekiranya kesalahan mereka tidak diketahui oleh manusia di
dunia ini sehingga menyebabkan mereka tidak dihukum di dunia,
kemudian mereka mati dalam keadaan tidak bertaubat kepada Allah,
maka berkemungkinan mereka akan diampunkan oleh Allah dengan
rahmat Allah. Berkemungkinan juga mereka akan diazab dan disiksa oleh
Allah di akhirat kelak dengan keadilan Allah Taala.

Ini kerana Allah Taala yang Maha Adil dan Maha Pengampun berhak
untuk menentukan secata mutlak -tanpa ada pihak yang boleh memaksa
Allah Taala dalam membuat keputusan- sama ada ingin mengazab
seseorang mukmin itu atau ingin mengampunkannya. Allah sahajalah zat
yang Maha Adil dan Maha Penyayang terhadap hamba-hambaNya.

Pengajaran Hadith:

1. Rasulullah # di dalam hadith ini telah menyatakan beberapa jenayah
berat yang akan menjerumuskan seseorang itu ke dalam kemurkaan
dan kebencian Allah Taala. Dosa-dosa yang dinyatakan di dalam
hadith ini sudah semakin berleluasa dalam masyarakat muslim
Malaysia khususnya pada hari ini.

Hari ini, masyarakat Islam terlalu lemah akidahnya sehingga gejala
murtad berlaku dengan begitu dahsyat sedangkan Islam adalah satu-
satunya agama yang bertepatan dengan logik dan fitrah seseorang
manusia. Pergaulan bebas yang melibatkan lelaki dan perempuan
khususnya masyarakat remaja yang tidak diikat dengan hubungan

perkahwinan menyebabkan mereka semakin hanyut dalam gelojak
hawa nafsu sehingga mereka tidak segan silu untuk melakukan
kegiatan seksual dan perzinaan tanpa ada rasa takut terhadap Allah
yang Maha Perkasa.

Masyarakat Melayu Muslim hari ini sudah cuba untuk berjinak-jinak
dengan seks luar tabii apabila orang Melayu Muslim sudah ada yang
bergelar gay dan lesbian'®’. Di dalam www.friendster.com sebagai
contoh, kebanyakan penggemar homoseksual ini adalah masyarakat
muda Melayu Muslim.

Jenayah lain seperti kecurian sama ada harta yang dicuri dan
disamun adalah harta individu tertentu ataupun harta rakyat dan
perbendaharaan negara, saksi-saksi palsu sebagaimana yang
berlaku dalam kes tuduhan liwat yang ditohmahkan kepada Dato'
Seri Anwar lbrahim dan seribu satu masalah dan kerosakan akhlak
adalah satu bukti bahawa masyarakat Islam sudah semakin jauh
daripada tuntutan dan arahan Allah Taala.

Maka menjadi kewajipan ke atas setiap muslim sama ada individu,
ibu bapa, ketua-ketua masyarakat dan pemimpin-pemimpin negara
untuk mendidik dan menasihati masyarakat muslim untuk kembali
kepada Islam dan menjauhi kemurkaan Allah sebagaimana yang
ditunjukkan oleh Rasulullah # yang meminta para sahabat baginda
untuk tidak melakukan perkara-perkara maksiat.

Sekiranya perkara yang disajikan kepada rakyat hanyalah unsur-
unsur material, hiburan yang bercanggah dengan arahan Allah dan
keseronokan semata-mata tanpa ada usaha untuk membawa jiwa
masyarakat Muslim agar menyayangi Allah dan RasulNya, maka
masyarakat Muslim pada hari ini akan terus hanyut menyantap dosa
dan kita semua akan dipersoalkan oleh Allah Taala di mahkamah
agungNya akhirat kelak.

197 Sebagai contoh, filem Gay pertama di Malaysia yang bertajuk 'COMOLOT!
telah cuba untuk manarik perhatian masyarakat Malaysia apabila filem pendek
ini telah disiarkan di dalam www.youtube.com. Filem ini telah dilakonkan oleh
para pelgjar ASWARA (Akademi Seni Budaya Dan Warisan Kebangsaan). Bagi
penulis, sekiranya filem ini tidak mendapat tentangan daripada masyarakat, ini
adalah satu tanda awal kepada pengiktirafan hubungan homoseksual di Malaysia
kelak.

2. Hadith ini menunjukkan bahawa Rasulullah # melarang masyarakat
muslim daripada membunuh anak-anak mereka yang tidak berdosa.
Ini kerana masyarakat Arab sebelum kedatangan Islam terkenal
sebagai masyarakat yang menanam anak-anak perempuan hidup-
hidup dan membunuh anak-anak lelaki atas alasan bahawa
berkemungkinan mereka akan ditimpa kemelaratan hidup dan
kemiskinan.

Lalu Rasulullah # yang merupakan rahmat buat sekalian alam telah
melarang masyarakat muslim daripada membunuh anak-anak yang
masih kecil. Walaupun perbuatan membunuh itu adalah diharamkan
sama ada yang dibunuh adalah anak sendiri atau orang lain,
Rasulullah sengaja mengkhususkan larangan membunuh anak
kandung kerana jenayah ini terlalu kejam kerana ia adalah
pembunuhan dan ia adalah pemutus silaturrahmi antara ayah dan
anak'®.

Namun yang menyedihkan adalah: sekalipun era Jahiliyyah lampau
telahpun berlalu, namun tindakan kejam membunuh anak-anak yang
tidak berdosa terus berlaku sehingga ke hari ini. Ramai di kalangan
muda mudi yang telah melakukan jenayah zina tergamak untuk
meneruskan dosa mereka dengan cara membunuh atau membuang
anak-anak yang lahir daripada persetubuhan haram tersebut.
Akhirnya anak-anak kecil ini mati dan menjadi makanan anjing.

Mungkin mereka merasa lega kerana dosa mereka tidak diketahui
oleh manusia. Namun bagaimanakah nasib penzina ini di hadapan
Allah Taala yang Maha Adil kelak?

3. Rasulullah  di dalam hadith ini turut melarang seseorang daripada
mengingkari arahan-arahan Allah dan RasulNya secara mutlak. Ini
menunjukkan bahawa ketaatan seseorang itu terhadap mana-mana
arahan daripada pemerintah atau mana-mana manusia adalah
bergantung kepada hukum perbuatan yang diperintahkan tersebut.
Apabila pemerintah atau mana-mana individu meminta si muslim
untuk melakukan perbuatan-perbuatan yang bertentangan dengan
Islam, maka haram bagi si muslim untuk patuh kepada arahan
tersebut.

1% Sjlalihat Fath al-Bari 1/82.

Ini kerana ketaatan kepada manusia hanyalah dibenarkan selagi
mana arahan tersebut tidak bertentangan dengan arahan dan titah
perintah Allah dan RasulNya. Sekiranya berlaku pertentangan antara
arahan manusia dengan arahan Allah, maka wajib bagi orang yang
menerima arahan untuk mengingkari arahan manusia yang sombong
dan bongkak di hadapan Allah Taala tersebut'%.

4. Kalam Rasulullah # yang berbunyi:

(A o 576 . 1% 5 258))

yang bermaksud:

"Sesiapa di kalangan kamu yang menunaikan [perjanjian-
perjanjian tersebut], maka pahalanya adalah di atas
tanggungjawab Allah".

..bukanlah bermaksud bahawa Allah wajib untuk memberikan pahala
kepada individu-individu yang telah melaksanakan perjanjian
tersebut. Ini kerana Allah berhak untuk melakukan apa sahaja yang
dikehendaki olehNya tanpa ada wujud sebarang pihak yang boleh
mendesak atau menekan Allah untuk membuat sesuatu keputusan.
Hadith ini hanyalah ingin menyatakan bahawa pahala yang diberikan
oleh Allah kepada hamba-hambanya hanyalah atas dasar kasih
sayang, rahmat dan kasihan belas daripada Allah Taala. Allah Taala

sama sekali tidak akan berlaku zalim terhadap hamba-hambaNya”o.

5. Hadith ini menunjukkan bahawa seseorang yang melakukan dosa
kepada Allah lalu mati dalam keadaan tidak sempat bertaubat
kepada Allah, maka nasibnya di Akhirat nanti adalah terserah kepada
kehendak dan kemahuan Allah. Sekiranya Allah ingin
mengampunkannya, maka dosanya akan diampunkan oleh Allah
dengan rahmat dan kasihan belas daripada Allah. Namun sekiranya
Allah mahu untuk menghukumnya dengan azab dan siksaan api
nerakaNya, maka Allah akan mengazab orang tersebut dengan
sebab keadilan dan kesaksamaan Allah Taala.

Urusan  untuk  mengampunkan seseorang hamba  dan
memasukkannya ke dalam syurga atau mengazabnya di dalam

1% gjlalihat Fath al-Bari 1/83.
10 gjjalihat Fath al-Bari 1/83.

lembah siksaan neraka adalah hak mutlak Allah Taala. Tiada siapa
yang berhak untuk memaksa dan mengarahkan Allah untuk
membuat sebarang keputusan. Jelasnya seseorang yang
diampunkan dosanya lalu dimasukkan ke dalam syurga hanyalah
disebabkan rahmat dan belas ihsan daripada Allah Taala semata-
mata. Tidak ada seorangpun yang dimasukkan ke dalam syurga
disebabkan amalan dan ibadat yang dilaksanakan.

Namun ini tidaklah menafikan bahawa seseorang itu boleh untuk
meninggalkan sebarang perintah dan arahan Allah dengan hujah
bahawa amalan yang dilakukannya bukanlah penyebab kepada
kemasukannya ke dalam syurga.

Ini kerana sebagai seorang hamba, seseorang manusia itu mesti
untuk mengikut setiap arahan daripada Allah Taala selaku pencipta,
tuhan dan tuan kepada sang manusia tanpa mengambil peduli sama
ada Allah akan mengganjari amalan dan kepatuhannya dengan
balasan nikmat syurga atau tidak. Jelasnya, sama ada si hamba
akan ke syurga atau ke neraka, dia wajib patuh dan tunduk kepada
arahan, kemahuan dan titah perintah Allah Taala.

Begitu juga halnya apabila seseorang hamba Allah itu diazab dan
diseksa dengan api nerakaNya di akhirat kelak. Seksaan yang
diterimanya bukanlah disebabkan kezaliman daripada Allah Taala,
sebaliknya azab yang ditanggungnya adalah disebabkan keadilan
dan kesaksamaan Allah Taala.

Ini kerana mustahil bagi Allah Taala selaku pencipta dan tuhan yang
Maha Adil untuk melakukan kezaliman terhadap hamba-hambaNya
sedangkan Allah sendiri telahpun mengharamkan zatNya daripada
melakukan kezaliman terhadap para hambaNya yang tidak bersalah.

Oleh itu apabila seseorang itu diazab dengan balasan neraka di
akhirat kelak, azab yang ditanggungnya adalah balasan setimpal
terhadap kejahatan yang dilakukannya semasa di dunia dahulu dan
seksaan yang diterimanya adalah semata-mata disebabkan keadilan
Allah Taala.

6. Walaupun di dalam hadith ini menunjukkan bahawa Allah
berkemungkinan akan mengampunkan sebarang dosa yang
dilakukan oleh orang yang melakukan maksiat yang tidak sempat
untuk bertaubat sebelum mati, namun ada satu dosa yang sekiranya
seseorang individu itu mati dalam keadaan tidak sempat untuk
bertaubat daripada dosa tersebut, dia tetap tidak akan diampunkan

oleh Allah. Dosa yang dimaksudkan tersebut adalah dosa
mensyirikkan Allah™*,

Seseorang yang mati dalam keadaan tidak memeluk agama Islam,
dosa syirik tersebut sama sekali tidak akan diampunkan oleh Allah
yang akhirnya akan menyebabkan orang terbabit akan diazab oleh
Allah di dalam neraka selama-lamanya. Dia sama sekali tidak akan
diampunkan oleh Allah dan tidak akan berpeluang untuk masuk ke
dalam syurga Allah Taala'™. Allah berfirman:

yang bermaksud:

Sesungguhnya Allah tidak akan mengampunkan orang-orang
yang mensyirikkanNya dan Dia akan mengampunkan dosa
yang selain daripada dosa syirik bagi orang-orang yang
dikehendakiNya. Barangsiapa yang mensyirikkan Allah maka
sesungguhnya dia telah melakukan satu fembohongan yang
merupakan satu dosa yang sangat besar.™

7. Hadith ini menunjukkan bahawa seseorang muslim yang telah
terpedaya dengan pujukan hawa nafsu dan syaitan sehingga dia
tergamak melakukan dosa-dosa besar yang akan menyebabkan dia
boleh dikenakan hukuman hudud seperti jenayah berzina dan minum
arak, sekiranya dia dijatuhkan hukuman hudud, dosa-dosanya akan
diampunkan oleh Allah Taala dengan rahmat dan kasih sayang Allah.
Ini kerana kebanyakan para ulama menjadikan hadith kesembilan ini
sebagai dalil bahawa hukuman hudud adalah penghapus dosa orang
tersebut™.

8. Seseorang yang telahpun melakukan dosa kepada Allah lalu dia
menyesal atas kesilapannya yang lalu, dia wajib untuk bertaubat

11 gjjalihat Sharh al-Imam al-Nawawi ‘aa sahih al-Imam Muslim 11/223.

12 gj|alihat Fath al-Qadir 1/475.

3 Sijrat al-Nisa’ ayat 48.

14 gjla lihat Sharh al-lmam al-Nawawi ‘ala sahih al-lmam Muslim 11/224,
Tuhfat al-ahwazi 4/715.

kepada Allah Taala. Namun adakah mesti untuk menemui hakim dan
mendedahkan kesilapannya yang lampau?

Berdasarkan pandangan yang kuat'™®, hamba Allah yang telahpun
bertaubat ini tidak sepatutnya menghebahkan dosa dan kesilapannya
yang lalu kepada hakim atau kepada orang ramai. Dia sepatutnya
hanya mendiamkan diri dan merahsiakan maksiat yang pernah
dilakukannya daripada diketahui oleh orang ramai**®.

Tindakannya yang tidak mendedahkan kesilapannya yang lalu ini
akan memberikan satu ruang yang selesa untuk orang tersebut
memulakan hidup baru sebagai seorang muslim tanpa ada mulut-
mulut jahat yang akan mencacinya dan mengungkit-ungkit kesilapan
silamnya.

Allah yang Maha Pengampun senantiasa membuka pintu taubat
kepada insan-insan yang berdosa. Masyarakat pula perlu menerima
orang-orang yang pernah melakukan kesalahan ini untuk kembali ke
pangkal jalan dan bukannya menjadikan kesilapan lepas sebagai alat
untuk menjatuhkan nilai kemanusiaan dan harga diri orang yang
telahpun bertaubat daripada dosa lampaunya.

15 pandangan ini adalah pandangan yang dipegang oleh Sayyidina Aba Bakr al-
Siddiq dan Sayyidina ‘Umar bin al-Khattab yang turut dipegang oleh al-Imam al-
Shafi‘i Radialahu Ta‘ala ‘Anhum. Sila lihat Jami‘ al-Imam al-Tirmizi 4/45-46
(hadith yang ke 1439) dan Tuhfat al-ahwazi 4/715.

Y8 Tyhfat al-ahwazi 4/715.

17 Dalam riwayat yang lain, tidak ada kalimah (( Ju2 )) sebaliknya digantikan
dengan ayat yang berbunyi: (( g.J\ ‘_,.c ). Silalihat Sahih al-lmam al-Bukhari 1/14
cetakan al-Sha‘b (1378 H).

18 Dalam riwayat yang lain berbunyi:
(o .. Gl T 38 5 iyl
Dalam riwayat yang lain berbunyi: )
(St . s gl 8T 1@ i)

Ada juga para ulama yang meriwayatkan hadith ini dengan lafaz yang pelbagai.
Silalihat Sahih al-Imam al-Bukhari 1/14 cetakan al-Sha‘b (1378 H).

"9 Dalam riwayat yang lain, kalimah ((15)) digantikan dengan lafaz yang
berbunyi: (( &4 )) . Adajugariwayat lain berbunyi: ((—fy3)) . Silalihat Sahih
a-lmam al-Bukhari 1/14 cetakan al-Sha‘b (1378 H).

20 Dalam riwayat yang lain, lafaz yang berbunyi adalah: (( »,—)) yang
menggantikan lafaz (( o,& )) . Silalihat Sahih al-lmam al-Bukhari 1/14 cetakan
al-Shatb (1378 H).

Terjemahan Hadith

Daripada [Sayyidina] lbnu ‘Abbas Radiyallahu ‘Anhu, beliau berkata
"Nabi # bersabda:

"Aku diperlihatkan akan neraka. Tiba-tiba aku mendapati kebanyakan
ahli neraka adalah wanita kerana mereka mengkufuri".

Dikatakan "Adakah mereka mengkufuri Allah?".

Rasulullah menjawab: "Mereka mengkufuri suami-suami dan mereka
mengkufuri kebaikan. Kalau kamu membuat kebaikan kepada salah
seorang daripada wanita-wanita tersebut sepanjang masa, kemudian dia
melihat sesuatu [kekurangan] daripada kamu, wanita itu berkata: "Aku
tidak pernah melihat sesuatu kebaikanpun daripada kamu sebelum ini".

Biodata Perawi:

Sayyidina ‘Abdullah bin ‘Abbas bin ‘Abd al-Muttalib bin Hashim bin ‘Abd
Manaf Radiyallahu ‘Anhuma adalah sepupu kepada Rasulullah #. Beliau
dilahirkan tiga tahun sebelum berlakunya peristiwa Hijrah.

Beliau dikenali dengan panggilan Abi al-‘Abbas yang bermaksud 'Bapa
kepada al-‘Abbas. -Al-‘Abbas adalah anak sulung Sayyidina ‘Abdullah bin
‘Abbas bin ‘Abd aI-MuttaIiblzz- Beliau digelar sebagai Habr123 al-Ummah

2 Dalam riwayat yang lain, lafaz yang berbunyi adalah: (1)) yang

menggantikan lafaz (( = )) . Silalihat Sahih al-Imam al-Bukhari 1/14 cetakan al-
Sha'b (1378 H).

122 | ihat Asd al-ghabah 3/295.

2 para ‘ulama’ berbeza pandangan dalam menyebut kalimah al-Habr yang
bermaksud orang alim. Ada yang membaca dengan sebutan al-Habr. Ada juga

(orang alim bagi ummah), Bahr al-Ummah (lautan bagi ummah) dan
Turjuman al-Qur’an (penterjemah al-Qur’an) disebabkan keluasan ilmu
beliau khususnya dalam ilmu tafsir al-Qur’an. Rasulullanh #& sendiri
pernah mendoakannya agar menjadi seorang yang dapat memahami isi

kandung al-Qur’an*?*,
g

Beliau merupakan salah seorang ‘ulama’ dari kalangan para sahabat
Rasulullah #'*. Beliau telahpun meriwayatkan hadith Rasulullah #
sebanyak 1,660 hadith. Sebanyak 264 hadith yang diriwayatkan oleh
beliau telah dimuatkan di dalam Sahih al-lmam al-Bukhari dan Sahih al-
Imam Muslim*?®.

Antara kelebihan beliau adalah beliau pernah melihat Sayyidina Jibril -
‘Alayh al-Salam- sebanyak dua kali ketika mana Sayyidina Jibril -‘Alayh
al-Salam- berada di sisi Rasulullah #'%’. Ketika Rasulullah % wafat,
Sayyidina ‘Abdullah bin ‘Abbas baru berumur 15 tahun. Ada yang

yang membaca al-Hibr. Walau bagaimanapun menurut Abi ‘Ubayd, sebutan
yang tepat adalah al-Habr. Silalihat Lisan al-Arab pada kalimah >~ m/s 749.

124 Rasullah pernah mengusap kepala beliau sewaktu beliau masih kecil sambil
berdoa:

(58 ey il o 4 L4l ))
yang bermaksud:

Ya Allah, jadikanlah dia sebagai yang fagih (orang yang menguasai selok-belok
hukum-hakam agama) dan ajarilah dia akan ta'wil [al-Qur ’an al-Karim].

Doa ini diriwayatkan oleh al-Imam Ahmad dalam musnad beliau 1/335 (hadith
ke-3102) dan a-lmam Muhammad bin ‘Abdullah al-Hakim di dalam al-
Mustadrak ‘aa al-sahihayn 3/615 (hadith ke-6280). Sila lihat juga Siyar a‘lam
al-nubala’ 3/334.

125 gjlalihat Tagrib al-tahdzib m/s 518.

1% gjlalihat Kashf al-mushkil 2/312.

27 Sjla lihat Asd al-ghabah 3/296, Siyar a‘lam a-nubala® 3/339 dan Kashf al-
mushkil 2/312.

mengatakan umur beliau ketika itu 13 tahun. Ada juga yang mengatakan
bahawa umur beliau ketika kewafatan Rasulullah adalah 10 tahun'®.

Beliau meninggal dunia di Taif pada tahun 68 Hijrah'*® dalam usia 70
tahun*®.

Keterangan Hadith:

Rasulullah 4 di dalam hadith kesepuluh ini menyatakan bahawa Allah
Taala telah memperlihatkan kepada baginda # akan neraka -Wa al-
‘lyadzu Billahi Min Dzalik (Perlindungan dengan bantuan Allah daripada

neraka) - lalu baginda # mendapati bahawa kebanyakan penghuni
neraka adalah terdiri daripada golongan wanita.

Baginda turut menyatakan bahawa sebab ramainya wanita di dalam
neraka adalah kerana mereka mengkufuri. Kenyataan yang dibuat oleh
Rasulullah # ini menimbulkan pertanyaan di kalangan para sahabat
sehingga ada di kalangan para sahabat Rasulullah yang bertanya
kepada baginda: adakah maksud ‘'mengkufuri’ tersebut adalah
mengkufuri Allah iaitu mensyirikkan Allah.

Maka Rasulullah % menjelaskan bahawa maksud 'mengkufuri’ yang

diinginkan oleh baginda #& bukanlah 'mengkufuri Allah' dan mensyirikkan
Allah. Baginda menyatakan kepada para sahabat bahawa maksud
'mengkufuri’ yang menyebabkan wanita-wanita tersebut dihumban ke
dalam api neraka Allah adalah 'mengkufuri nikmat dan pengorbanan
serta jasa sang suami'. Wanita-wanita penghuni neraka ini adalah
wanita-wanita yang sering mempertikaikan jasa baik si suami sekalipun si
suami telahpun melaksanakan tanggungjawab dengan sehabis baik.

Sikap jahat mereka ini terbukti apabila sekiranya si suami pada setiap
masa dan ketika akan sentiasa melakukan kebaikan dan kasih sayang
kepada si isteri, namun hanya disebabkan beberapa kekurangan dan
kesilapan kecil dari pihak si suami, isteri berdosa ini akan terus
mencemuh, mengherdik, menyakitkan hati si suami dengan apa cara

128 Sjyar a‘lam al-nubala’ 3/335-336.
12 gjlalihat al-Kashif 1/565 dan Tagrib a-Tahdzib m/s 518.
30| ihat Asd al-ghabah 3/299.

sekalipun malah mereka terus mendakwa bahawa suami tidak pernah
langsung melakukan sebarang kebaikan untuk si isteri.

Maka pasti sikap buruk dan cukup keji ini sangat-sangat melayakkan
wanita spesis ini untuk menjadi penduduk neraka Allah yang Maha Azab.

Pengajaran Hadith:

1. Rasulullah # di dalam hadith ini menyatakan bahawa Allah Taala
telah memperlihatkan neraka kepada baginda #. Di dalam satu
hadith™®! yang lain yang turut dimuatkan di dalam Sahih al-Bukhari
dinyatakan bahawa Allah Taala turut memperlihatkan kepada
baginda % akan syurga. Ini menunjukkan bahawa Syurga dan

Neraka telahpun wujud semasa Rasulullah # melihatnya™>.

2. Kalam Rasulullah # yang berbunyi:

W gy 6 W6 L G Sie Dl 3 « AN S J) G )

(s

yang bermaksud:

Kalau kamu membuat kebaikan kepada salah seorang daripada
wanita-wanita tersebut sepanjang masa, kemudian dia melihat
sesuatu [kekurangan] daripada kamu, wanita itu berkata: "Aku tidak
pernah melihat sesuatu kebaikanpun daripada kamu sebelum ini"

131 Hadith yang dimaksudkan adalah berbunyi:

(S5 lal ST egls o i o ealbry . el gl ST it g talb))
yang bermaksud:
Aku meninjau apa yang ada di dalam syurga lantas aku mendapati kebanyakan
ahli syurga adalah dari kalangan orang-orang faqgir. Aku [juga] meninjau apa
yang ada di dalam neraka lalu akau mendapati bahawa kebanyakan ahli neraka

adalah golongan wanita.

132 Fath al-Bari 6/372.

..adalah sebab mengapa majoriti ahli neraka adalah wanita. Sikap
degil si isteri yang tidak mahu langsung mensyukuri segala
tanggungjawab dan kebaikan yang diberikan oleh si suami
berdasarkan kemampuan sang suami adalah penyebab mengapa
kebanyakan penduduk neraka adalah wanita.

Rasulullah # menyatakan bahawa wanita penghuni neraka tersebut
sekalipun suami-suami mereka melakukan kebaikan dan
menunaikan hak-hak yang sewajibnya dilakukan oleh si suami ke
atas si isteri, namun hanya disebabkan beberapa kekurangan yang
ada pada si suami menyebabkan si isteri yang berdosa ini terus
mencemuh dan mencalarkan hati si suami dengan kata-kata pedih
dan kesat, malahan mereka terus menyatakan kepada suami mereka
bahawa si suami tidak pernah langsung melakukan kebaikan kepada
mereka.

Maka disebabkan si isteri mempunyai sikap untuk terus di dalam
maksiat; iaitu tidak mensyukuri jasa dan pengorbanan yang telah
dibuat oleh si suami dengan sebaik-baiknya, Allah Taala menjadikan
balasan kepada isteri yang tidak mengenal erti terima kasih ini
dengan balasan neraka Allah yang amat pedih'®.

3. Sekalipun hadith kesepuluh ini menyatakan bahawa kebanyakan ahli
neraka adalah daripada golongan wanita, ini tidaklah bermaksud
untuk memperlekehkan wanita. Allan Taala dan Rasulullah #&
hanyalah memberikan amaran kepada wanita-wanita yang tidak
mahu melaksanakan tanggungjawabnya sebagai seorang isteri yang
salihah.

Bagi wanita-wanita yang senantiasa menuruti kehendak Allah dan
RasulNya dengan cara mentaati suami dan menyayanginya serta
menjaga hati kecil si suami, maka wanita-wanita seperti ini adalah
wanita-wanita bertuah yang mendapat keredhaan Allah di dunia dan
di akhirat.

4. Nabi # dalam satu hadith lain mengingatkan kepada para suami

agar bersikap lembut dan menyayangi si isteri. Rasulullah #
bersabda:

133 Fath al-Bari 9/210.

(Al paially s 23T ) Ll 05T 10 8 )

-

yang bermaksud:

Sesungguhnya antara orang mukmin yang paling sempurna
imannya adalah orang yang paling baik akhlaknya dan yang
paling lembut dengan keluarganya (isteri, anak, dan kaum
kerabat).

(Hadith riwayat al-lmam al-Tirmidzi dan al-imam Ahmad)"**

Rasulullah juga pernah bersabda:

(07375 oy aal (872 157 )
yang bermaksud:

Sebaik-baik kamu semua adalah orang yang paling baik
terhadap keluarganya dan aku adalah orang yang paling baik
terhadap keluargaku berbanding dengan kamu semua.

(Hadith riwayat al-imam al-Tirmidzi, al-lmam Ibnu Majah)'*’

Si suami wajib untuk bersabar dengan karenah si isteri dan perlu
untuk senantiasa mendidik isterinya untuk mengikuti kehendak Allah
dan RasulNya. Namun ada pula di kalangan suami yang melakukan
kezaliman kepada si isteri. Isteri ditampar, dipukul, dizalimi, dicerca
dan 1001 penyeksaan zahir dan batin yang dikenakan dan
ditimpakan ke atas isteri.

Bagi suami yang tidak takutkan Allah ini, isteri hanyalah tempat
memuaskan hawa nafsu mereka semata-mata. Tindakan ego dan
zalim daripada si suami kepada isteri adalah tindakan kejam yang

B34 Jami¢ a-lmam al-Turmidzi 5/9 (hadith ke-2612), Musnad al-Imam Ahmad
6/47 (hadith ke-24250).

135 Jami¢ a-lmam al-Turmidzi 5/709 (hadith ke-3895), Sunan al-Imam Ibnu
Majah 1/636 (hadith ke-1977).

perlu untuk diambil tindakan. Suami-suami yang zalim seperti ini
akan dicerca dan diazab keras oleh Allah Taala kelak lantaran
kezaliman mereka terhadap isteri dan ibu kepada anak-anak mereka
sendiri.

Kepada mana-mana suami yang sering menzalimi isteri, bertakwalah
dan takutlah azab Allah yang pedih. Kamu telah menjadikan mereka
sebagai isteri kamu yang mesti disayangi dan bukannya untuk
disakiti. Mereka adalah amanah yang Allah Taala letakkan di atas
tanggungjawab kamu. Allah Taala pasti akan mempersoalkan kamu
kelak di atas kezaliman dan kejahatan yang kamu lakukan kepada
isteri-isteri kamu.

Seandainya kamu sudah bersedia untuk dicampakkan ke dalam
lautan neraka Allah yang Maha Dahsyat, maka teruskanlah untuk
kamu melakukan kezaliman terus-menerus kepada isteri kamu. Pasti
Allah tidak akan membiarkan kamu wahai si zalim untuk selamat di
dunia dan di akhirat.

,2@\5 ’iﬁé\; ,2@\5
z v
)

Pujian dan syukur buat Allah yang telah memberikan kepadaku kekuatan
untuk menyiapkan Silsilah Pertama ini. Semoga Allah memberikan restu
buatku untuk terus menyiapkan silsilah-silsilah yang keseterusnya. Moga
silsilah ini adalah semata-mata kerana Allah Taala dalam mengaut belas
ihsanNya di akhirat kelak. Amin.

ee®
Kitab-Kitab Rujukan
se®

1. Al-Qur’an al-Karim

2. Al-Bidayah wa al-nihayah, lbnu Kathir, ’Isma‘il bin ‘Umar bin Kathir
al-Qurashi al-Dimashgqi, ditahqiq oleh Dr. ‘Abdullah bin ‘Abd al-
Muhsin al-Turki, cetakan Dar Hajar.

3. Al-Isabah fi tamyiz al-sahabah, al-lmam lbnu Hajar al-‘Asgalani;
Ahmad bin ‘Aliyy bin Hajar, program al-Jami‘ al-Kabir Li Kutub al-
Turath al-‘Arabl Wa al-Islami, al-Isdar al-Thani 2005.

4. Al-Isti‘ab fi ma‘rifat al-ashab, al-lmam Yisuf bin ‘Abdullah bin ‘Abd
al-Barr al-Qurtubi al-Namari, , program al-Jami¢ al-Kabir Li Kutub al-
Turath al-‘Arabi Wa al-Islami, al-Isdar al-Thani 2005.

5. Al-Kashif fi ma‘rifat man laht riwayah fi al-kutub al-sittah, al-Imam al-
Dzahabi; Muhammad bin Ahmad al-Dimashqi, cetakan Dar al-Qiblah
Li al-Thagafat al-Islamiyyah & Mu’assasat ‘Ulim al-Qur’an.

6. Al-Mawsii‘ah al-fighiyyah al-Kuwaytiyyah, terbitan Wizarat al-Awqaf
Wa al-Shu’iin al-Islamiyyah-Kuwait, cetakan kedua 1983.

7. Al-Mu‘jam al-kabir, Sulayman bin Ahmad bin Ayyib al-Tabarani,
program al-Jami¢ al-Kabir Li Kutub al-Turath al-‘Arabi Wa al-Islami,
al-Isdar al-Thani 2005.

8. Al-Mustadrak ‘ala al-sahihayn, Muhammad bin ‘Abdullah al-Hakim
al-Naysaburi, program al-Jami‘ al-Kabir Li Kutub al-Turath al-‘Arabi
Wa al-Islami, al-Isdar al-Thani 2005.

9. Al-Sirah al-nabawiyyah, Ibnu Hisham; Abd al-Malik bin Hisham bin
Ayyub, program al-Jami‘ al-Kabir Li Kutub al-Turath al-‘Arabi Wa al-
Islami, al-Isdar al-Thani 2005.

10. Al-Tarikh al-kabir, al-lmam Muhammad bin Isma‘il bin Ibrahim al-
Bukhari, program al-Jami‘ al-Kabir Li Kutub al-Turath al-‘Arabi Wa al-

Islami, al-Isdar al-Thani 2005.

11. Al-Tuhfat al-latifah fi tarikh al-Madinat al-sharifah, Shams al-din al-
Sakhawi, program al-Jami‘ al-Kabir Li Kutub al-Turath al-‘Arabi Wa
al-Islami, al-Isdar al-Thani 2005.

12. Asd al-ghabah fi ma‘rifat al-sahabah, ‘Izz al-Din bin al-Athir al-Jazari,
program al-Jami¢ al-Kabir Li Kutub al-Turath al-‘Arabi Wa al-Islami,
al-Isdar al-Thani 2005.

13. Atlas al-hadith al-nabawi, Dr. Shawqiyy Abl Khalil, cetakan Dar al-
Fikr 2003.

14. Fath al-Bari, al-lmam Ahmad bin ‘Aliyy bin Hajar al-‘Asqalani,
ditahqiq oleh ‘Abd al-Qadir Shaybat al-Hamd, cetakan pertama 2001.

15. Fath al-Qadir al-jami‘ bayna fannay al-riwayah wa al-dirayah min ‘lm
al-tafsir, Muhammad bin ‘Aliyy bin Muhammad al-Shawkani, program
al-Jami‘ al-Kabir Li Kutub al-Turath al-‘Arabi Wa al-Islami, al-Isdar al-
Thani 2005.

16. I‘anat al-talibin ‘ala hall alfaz fath al-mu‘in, AblG Bakr bin al-Sayyid
Muhammad Shata al-Dumyati, program al-Jami‘ al-Kabir Li Kutub al-
Turath al-‘Arabi Wa al-Islami, al-Isdar al-Thani 2005.

17. Jami‘ al-lmam al-Tirmidzi, Muhammad bin ‘Isa al-Tirmidzi, ditahqiq
oleh Ahmad Muhammad Shakir, cetakan Maktabah Mustafa al-Babi
al-Halabi.

18. Kashf al-mushkil min hadith al-sahihayn, ‘Abd al-Rahman bin al-
Jawzi, program al-Jami¢ al-Kabir Li Kutub al-Turath al-‘Arabi Wa al-
Islami, al-Isdar al-Thani 2005.

19. Lisan al-‘Arab, lbnu Manzir; Muhammad bin al-Mukarram bin Aliyy
bin Ahmad al-Ansari al-Khazraji, cetakan Dar al-Ma“arif.

20. Mirgat al-mafatth sharh mishkat al-masabih, ‘Aliyy bin Sultan
Muhammad al-Qari, program al-Jami‘ al-Kabir Li Kutub al-Turath al-
‘Arabi Wa al-Islami, al-Isdar al-Thani 2005.

21. Musnad al-lmam Ahmad, al-lmam Ahmad bin Hanbal al-Shaybani,
program al-Jami¢ al-Kabir Li Kutub al-Turath al-‘Arabi Wa al-Islami,
al-Isdar al-Thani 2005.

22. Rijal Sahih Muslim, al-lmam Abl Bakr al-Asbahani; Ahmad bin ‘Aliyy
bin Manjuwayh, ditahqiq oleh ‘Abdullah al-Laythi, cetakan pertama
Dar al-Ma‘rifah tahun 1987.

23. Sahih al-lmam al-Bukhari, al-lmdm Muhammad bin Isma‘il bin
Ibrahim al-Bukhari, cetakan al-Sha‘b tahun 1378 Hijrah.

24. Sahih al-Imam Muslim, al-lmam Muslim bin al-Hajjaj bin Muslim al-
Qushayri al-Naysaburi.

25. Sharh al-Nawawi ‘ald sahih Muslim, al-Imam al-Nawawi; Yahya bin
Sharaf bin Mira bin Hasan bin Husayn bin Hizam, cetakan pertama
al-Matba‘at al-Misriyyah Bi al-Azhar tahun 1929.

26. Sharh al-lmam al-Suyiiti wa al-lmam al-Sindi ‘ala sunan al-Nasa’i,
cetakan Dar al-Ma‘rifah.

27. Sifat al-Safwah, Ibn al-Jawzi; ‘Abd al-Rahman bin ‘Aliyy bin
Muhammad bin Ja‘far, ditahqiq oleh Tarig Muhammad ‘Abd al-
Mun‘im, Dar Ibn Khaldiin.

28. Siyar a‘lam al-nubalad’, al-lmam al-Dzahabi; Muhammad bin Ahmad
bin ‘Uthman, ditahqiq oleh Dr. Bashshar ‘Awwad Ma‘rif, cetakan
Mu’assasat al-Risalah.

29. Sunan al-lmam Ibnu Majah, Muhammad bin Yazid al-Rab‘i al-
Qazwini, program al-Jami¢ al-Kabir Li Kutub al-Turath al-‘Arabi Wa
al-Islami, al-Isdar al-Thani 2005.

30. Tabagat al-Shafi‘iyyah, Abii Bakr bin Ahmad bin Muhammad bin
‘Umar bin Qadi Shuhbah al-Dimashqi, program al-Jami‘ al-Kabir Li
Kutub al-Turath al-‘Arabi Wa al-Islami, al-Isdar al-Thani 2005.

31. Tadrib al-rawi, al-lmam al-Suyiti; ‘Abd al-Rahman bin Abii Bakr,
cetakan pertama Dar al-Kutub al-‘limiyyah tahun 1996.

32. Tahdzib al-kamal fT asma’ al-rijal, al-lmam Yiasuf bin al-Zarki ‘Abd al-

Rahman bin Yasuf al-Mizzi, ditahqiq oleh Dr. Bashshar ‘Awwad
Ma‘ruf, cetakan kedua 1983 oleh Mu’assasat al-Risalah.

33. Tahdzib al-tahdzib, al-lmam lbnu Hajar al-‘Asqalani; Ahmad bin
‘Aliyy bin Hajar, cetakan Mu’assasah al-Risalah.

34. Taqrib al-tahdzib, al-lmam lbnu Hajar al-‘Asqalani; Ahmad bin ‘Aliyy
bin Hajar, ditahqig oleh ‘Abii al-’Ashbal Saghir Ahmad Shaghif al-
Bakistani, cetakan Dar al-<Asimah.

35. Tarikh al-Islam wa wafayat al-mashahir wa al-a‘lam, al-lmam al-
Dzahabi; Muhammad bin Ahmad bin ‘Uthman, program al-Jami al-

Kabir Li Kutub al-Turath al-‘Arabi Wa al-Islami, al-Isdar al-Thanit
2005.

36. Tarikh al-khulafa’, al-lmam al-Suyiti; ‘Abd al-Rahman bin Abi Bakr,
program al-Jami‘ al-Kabir Li Kutub al-Turath al-‘Arabi Wa al-Islami,

al-Isdar al-Thani 2005.

37. Tuhfat al-ahwazi bi sharh jami‘ al-Tirmidzi, al-lmam al-Mubarakfiri;
Muhammad bin ‘Abd al-Rahman bin ‘Abd al-Rahim, Dar al-Fikr.

